
Вускасси -  Акуча ялӗ

Хутсем ҫинче яла Вускасси тесе уйӑрма 18 ӗм. кӑна 
пуҫланӑ, 19 ӗм. вӗҫӗнче вӑл тулли уйрӑм ял шутланать. 
Унччен Вускасси Акуча ялне кёнё, халь ёнтё Акуча тӑрӑхӗнчи 
ял шутланать. Акуча тенине вырӑсла, пач авал -  тутарла, 
Байрашево тенё. 19 ём. хутсем ҫинче Вускассине «Старое 
Байрашево», Иштереккассине «Большое Байрашево» тенисем 
те пур. 18 ём., унччен те, Акуча (е «Первое Байрашево») 
Кӗнер вулӑсне кёнё, унтах Экрем, Чорачӑк, Янӑш т.ыт. 
кёнё. «Второе Байрашево» (Кокшанар ҫырми пуҫӗнчи Ҫеҫмер, 
Ш ор Пайраш т.ыт.) тени те кунтах пулнӑ. Кёнер ялёсем 
(Ҫӳлтикасси, Яраккасси, Катькасси, Ш омик т.ыт.) Тӑрӑн 
вулӑсӗнче шутланнӑ1.

1781 ҫ. Акучара 296 ят (хырҫӑ тӳлеме палӑртнӑ арҫын) 
шутланнӑ2. 18 ӗм. вӗҫӗнче кунта 374 арҫынпа 304 хӗрарӑм 
пурӑннӑ, Вускасси-Иштереккассинче пӗрле 42 кил, Анатри 
Томлайра 14 кил, Тури Томлайра 22 кил пулнӑ3. Чиркӳ 
йӗркипе акучасем Ш орча прихутне кёнё, Вускассинче унта 
12 ҫухрӑм. Акучасен ҫӗрӗсем Покшаш тӑрӑхӗнче те, Отӑра 
та, Йӑлӑмра та, Анат Кӗнер, Тури Кӗнер тата Чорачӑк 
ялӗсемпе пӗрле пулнӑ. 1859 ҫ. Акуча тӑрӑхӗнчи Вускассинче 
(ӑна Акуча ялӗн тёп касӗ тесе палӑртнӑ) 21 кил пулнӑ, 
Иштереккассинче -  42 кил, Анатри Томлайра -  23 кил. 
Тури Томлайра -  21 кил, Сӑпайкассинче -  28 кил, 
Нӳреткассинче -  6 кил (кӑна 1900 ҫ. Яраккасси енчен 
Киреметъойне куҫарса Вускассипе пёрлештернё)4. 1927 ҫулччен 
Вускасси Сӗнтӗр вулӑсне кёнё, унӑн центрне, И шлее, ҫитме 
15 ҫухрӑма яхӑн пулнӑ, ҫывӑхри пысӑк шкула, Ҫӳлтикассине, 
ҫитме -  5 ҫухрӑм. Вускассипе Яраккасси хушшипе пысӑк 
Йӑлӑм ҫолӗ выртнӑ, ун тӑрӑх акучасем ҫеҫ мар, экремсем 
те, очӑкассисем те, хӑшпӗр чорачӑксем те Атӑл хӗрне, 
Отӑна, Йӑлӑма ҫӳренӗ, хӗлӗн-ҫӗвӗн урапа-ҫуна сасси тӑнӑ. 
Чикхошши урлӑ, Пайраш-Садиковсем ҫумӗнчех ку ҫул патне 
пысӑк ҫирӗп кӗпер хывнӑ пулнӑ, тӗп кӗперӗ Нӳрек тӗлӗнче 
пулнӑ. Вускассинчен Атӑл хӗрне (Кӗнервӑррине) -  10 ҫухрӑм.

Авалтарах Вускасси ялӗ сапаланчӑк пулнӑ. Пӳртсем 
Анатъкокрта, Турикасра, Ҫатраккассинче, Вӑрманкассинче 
(йӗтем пулнӑ вырӑнта) Кипӳртре (халь унта дачӑсем) ларнӑ.

1952-1953 ҫҫ., ҫимӗк. Малта ачисемпе Иванов Петрпе 
Ланцев Кӗркори арӑмӗсем лараҫҫӗ.

20 ӗм. пуҫламӑшӗнче кӑна вӗсем пёр Вускассипе пӗрлешнӗ. 
Хорӑнҫол ҫине вускассисем Чӗмпӗр ҫолӗпе тухнӑ, Чӗмпӗр 
ҫолӗ ҫине вара Риккассипе Эхветь хушшинче тухнӑ. Ҫав ҫул 
юппинче, ӗлӗк аслӑ ҫул туррине асӑннӑ вырӑнта, Сатюх 
часовни пулнӑ (ӑна К.И .Пайраш пиччӗшӗ Садиков Никита 
Яковлевич кирпӗчрен купаласа тунӑ-мӗн)5.

Ялти хурал пӳрчӗ 20 ӗм. варричченех Анатъкокрпа 
Турикокр кӗтессинче, хальхи шыв колонкинчен инҫех мар 
ларнӑ, Куҫма Ильич килӗнчен икӗ кил урлӑ хурал пӳртне 
хирӗҫех, Турикасран килнӗ ҫӗрте, Тимохха (унӑн пилӗк 
ывӑл тетчӗҫ-и) пурӑннӑ. Ы рӑ кӑмӑллӑ, йӑваш чӑваш. Ҫавна 
пӗрре хурал пӳртне пухӑннӑ арҫынсем калаҫҫӗ: «Эсӗ арӑмна 
пӗрре те хӗнеместӗн пуль -  вӑл питӗ хитре, пӗр кӑвак, пӗр 
пӗркеленчӗк ҫук». Ку вара ҫынсенчен юлас мар тесе сасӑ 
пултӑр тет. Арӑмне кӗрӗк тӑхӑнтартать те хытӑ кӑҫкӑрма- 
ҫухӑрма ыйтать. Сарайне илсе тухать, эх ҫапать тет арӑмне 
кӗлтепе. Арӑмӗ янратать кӑна тата... Кайран ҫав ҫынсемех 
Тимоххана: «Ме арӑмна унашкалах хӗнен-ара?»- теҫҫӗ тет6.

Вускассинчи мӑнкон эрни, 1950-мӗш ҫҫ., Сентри Митрисен ҫумӗнче. 
Айккинче Репкова Зоя тӑрать, йывӑҫ патӗнчех -  Ланцева Люба, 

чуччу ҫйнче -  Шишкина Зина. Пайраш Ю.К. сӑнӳкерчӗкё.

1910 ҫул тӗлӗнче ялйыш тӑварсӑр аптранӑ, ниҫта та 
ытлах сутман пулмалла. Хурал пӳрчӗ умӗнче яш-кӗрӗм 
ларнӑ. Ҫав вӑхӑтра вӗсем патӗнчен ялти вӑйлӑ суеҫӗ Шипирти 
Ҫтаппанӗ иртсе пынӑ. Кусем хайхи: «Ҫтаппан пичи, мӗн те 
полин чӑсса кӑтарт-ха». Лешӗ, «Ста унта серпе чӑсса 
ларма, Ишлея, ав, тӑвар килнӗ, тӑвар патне каймалла», -  
тесе васкавлӑ килнелле утать. Кӗҫ-вӗҫ ҫамрӑксемпе ача-пӑча 
саланса пӗтет. Ҫав каҫах хӑшпӗрисем лашасем кӳлсе вулӑса 
ҫул тытнӑ. Ҫула май кусене курса иштерексем, сӑпайсем, 
томлайсем, олкашсем кӳлӗнсе тухнӑ. Лере вара илтмен те7...

1920-ш ҫҫ. Вускассинче комсомол сасси янрама тытӑнать. 
Хурал пӳртӗнче политика литератури вуланать. 1925 ҫ. май 
тӗлне унта «Новая деревня» хаҫат та килсе тӑнӑ. Ялта ун 
чух 169 ҫын пурӑннӑ, 7 арҫыначапа 2 хӗрача шкула 
ҫӳренӗ8. Ҫак вӑхӑтра акучасен центрӗ Сӑпайкассине куҫать, 
кунта комсомолецсем «Ҫиҫӗм» стена хаҫачӗ те кӑларнӑ. 
Комсомолецсен (ячейки 14.07.1923 йӗркеленнӗ) ертӳҫи Кудряшов

1973 ҫ. март. Квасов В.С. туйӗнчи пёр самант.

Василий Васильевич пулнӑ. Колхозсем тунӑ чух вӗсем уйрӑмах 
пысӑк хастарлӑх кӑтартаҫҫӗ9.

Вускассинче колхоз тӑвассишӗн Турикасри Чӑмак Ваҫли 
(кайран Ш ашкара киле кёнё), Квас Элексантӑрӗ т.ыт. тӑрӑшнӑ. 
Малтанхи колхозниксен шутёнче Кожевников Ляванттие, 
Шерстяков Ваҫлие асӑнаҫҫӗ. Пухӑнасса вёсем Пятков Ҫтаппанӗ 
патӗнче пухӑннӑ. Колхоза «Трактор» ят панӑ, вӑрҫӑ хыҫҫӑнхи 
ячӗ -  «9 мая». Колхозне пуҫламӑшӗнче аякран килнӗ 16 
ҫулхи ача ертсе пынӑ10.

Иртнӗ вӑрҫӑран вускассисен 20 арҫын таврӑнайман.
1920-1960 ҫҫ. Вускасси-Акуча Куҫма Пайраш ятне-сумне 

пула чӑваш культури ҫыннисем хушшинче самаях паллӑ ял 
пулса тӑрать. Республика тӗп хулинчен инҫех мар (30 
ҫухрӑма яхӑн) тата Мӑнҫол ҫывӑхӗнче (пӗр ҫухрӑм) пулнӑран 
кунта ҫӳреме те меллӗ пулнӑ. Кузьма Ильич ӗҫтешӗсем -  
Ш упашкар хирургӗсем -  яла канма та килнӗ (1950-1960 ҫҫ). 
Уйрӑмах тӑван сӑмахлӑх хастарӗсем Вускассинче пулса 
хавхаланнӑ. Паллӑ журналист-калавҫӑпа, кайран тата сумлӑ 
тухтӑр пулнӑран та пуль, Николай Айзман (1905-1967), 
Никифор Ваҫанкка (1903-1976), Аркадий Золотов (1901-

«Дружба» колхозӑн ӗҫпе юрӑ уявӗнче (Аттӑршни вӑрманӗ, 1984 ҫ.).

1942), Исаев Мӗтри (1905-1930), Степан Лашман (1895- 
1986), Иван Мучи (1895-1946), Петр Осипов (1900-1987), 
Илле Тукташ (1907-1957), Хумма Ҫеменӗ (1903-1936), Петӗр 
Хусанкай (1907-1970), Куҫма Чулкаҫ (1907-1971) т.ыт. тачӑ 
хутшӑнура пулнӑ11.

1946 ҫултах ҫулла кунта Хветӗр Уяр килет, вӑл вӑрҫӑран 
малтанах аманса таврӑннӑ. Кунти халап-сӑмахпа хавхаланса 
«Шурча таврашӗнче» роман ҫырма пуҫлать. Ш упашкарта 
литература музейӗнче Куҫма Пайраш ун патне ҫартан янӑ 
ҫырӑвӗ (12.04.1943, 19822 ҫар почти адресӗпе) те упранать. 
Ҫырура пирӗн ентеш тӑван литературӑпа, ӑс-хакӑл пурнӑҫӗпе 
самаях кӑсӑкланни курӑнать12. Ҫырупа пӗрле музейре ҫыравҫӑн 
Юрий ывӑлӗ панӑ Ӗҫлӗх Хӗрлӗ Ялав орденӗ (711069 №), 
«Готов к санитарной обороне СССР» паллӑ, тӑватӑ медалё 
упранаҫҫӗ.

Пӗррехинче пёр ҫыравҫӑ умёнчех Турикасри Ш ишкин 
Петӗр Ҫимонӗ ҫат хуҫнӑ пирки калаҫнӑ, «Нивушлӗ ҫыннӑн 
путти похӑннипе корпун хӑпарса каят?» Кузьма Ильич вара 
ӑна ӑнлантарма пикеннӗ. Лешӗ: «Ненай, ҫынсем ҫапла 
калаччӗ те...»

Вускасси, 30.05.1954, Турикокр хыҫӗнче (ӗне-пӑру ферми, 
хыҫҫӑн пилорама вырӑнӗнче). Илле Тукташпа Ком Соййи 

ял тавралӑхӗпе иаллашнӑ хыҫҫӑн12а.

Кунта килнӗ ҫыравҫӑсем ял тӑрӑхӗпе паллашма та 
кӑмӑлланӑ: Ятмас олӑхне тухнӑ, Яраккасси енне каҫнӑ; 
Ҫулавар тӑрӑх ҫӳренӗ, ҫула май Тури ҫӑлтан шыв ӗҫнӗ, 
Молкачӑ енчи Олӑп тӑпри патнех ҫитсе килнӗ, Е.Е.Горшковӑн 
пулнӑ Анатри арман патне те кайса курнӑ... Л.Я.Агаковпа 
(1910-1977) юлташӗсем Пайрашсем патне час-часах кӗрсе 
тухнӑ. Эх, юрлатчӗҫ тет вара. Унӑн хунькассине, ҫыравҫӑ- 
арӑмӗн Александра Лазареван (1917-1978, 13 кӗнеке ҫырнӑ) 
тӑван ялне, Акучари Тури Томлая каякан ҫулӗ вӗсем патӗнчен 
иртсе кайнӑ... Садиковсем патне тӗрлӗ хӑнасем килсен килӗ- 
тӑванӗнчи ҫамрӑкраххисем ятарласа ялйыша, ытти тӑванӗсене 
йыхравланӑ13. Кунта ҫӳренӗ тӑван культура ӗҫченӗсен витӗмӗпе 
те пулмалла Нӳрек урамӗнчи Анатолий Ермолаевич Горшков 
(1931 ҫ.) филологи ӑслӑлӑхӗсен кандидачӗ, паллӑ чӗлхеҫӗ 
пулса тӑнӑ, унӑн кӳрши Аверкий Петрович Кириллов та 
экономика ӑслӑлӑхӗсен кандидачӗ, Сӑпайкассинчи Иван Гри
горьев (1924-1979) -  журналист, ҫыравҫӑ, 12 кӗнеке авторӗ.

Вускассинчи Садиковсен (Сатюхха) ӑратти

19 ӗмӗрте Сатюхха кил вырӑнӗсем Анаткокрта ҫырма 
хӗрринче пулни паллӑ. Вёсен ҫӑлӗ (Сатюх ҫӑлӗ) Чикъхошшинчи 
тепӗр енче пулнӑ. Ялйыш унтан 1980-ш ҫулсемчченех шыв 
ӑснӑ. Сатюх Яккӑвӗ 1840-ш ҫҫ. таврашӗнче ҫуралнӑ. Унӑн 
виҫӗ ача ҫитӗннӗ: Натюши, Илле тата Микит. Якку Микит 
аякка вёренме кайсан вилнё.

Кӳршӗри М аккар (Окҫни ашшӗ) Яккупа туслӑ пулнӑ. 
Якку виличчен: «Макар, манӑн М икита вёренмелёх сарай 
ҫонаттинче путарса хорни пор, эп вилсен ҫавна ула пар». 
Кӗҫех вилет. Микиш таврӑнсан М акар ӑна калана вырӑна 
кӑтартать. Унта ылтӑн муклашки выртнӑ иккен. Ун пек 
пурлӑхпа ним тума пёлменнипе Микит ылтӑна Ҫӳлтикассинчи 
Натюшие кайса парать... Аккӑшӗсем вара ӑна та хура 
сӑхман, кӑвак ӑйӑр туянса панӑ.

Натюши (Надежда Яковлевна) Ҫӳлтикассинчи Кариша 
качча кайнӑ пулнӑ, тӗреклӗ пурӑннӑ. Унӑн ачи-мӑнукӗ 
(Ефимовсем) чиркӗ урамӗнче тӗпленнӗ. Ачисем: 1) Еххӗм 
(ун ачисем вара: Ваҫли, аякри Корнавӑшра тӗпленнӗ, Витали, 
1935 ҫ.ҫ., Отатти, Ҫӗнъял Илпеше к.к.), 2) Элексантӑр 
(ывӑлӗ Ваҫли учительте ӗҫленӗ), 3) Соня (Иштерекри Мамаев 
Иванне к.к.), 4) Варвари Сӳтӗккассине к.к. (ачисем: Анна, 
Ониҫҫи). Колхозсем чухне Ефимовсем хур курнӑ: пӳртне 
туртса илнё те шкул тунӑ, хӑйсене килхушшине те кёртмен, 
картинче хӑмаран ҫапса тунӑ будкӑра пурӑнма тивнӗ, ҫавах 
тӑван ҫурт ҫумне тепӗр хут пӳрт лартма вӑй ҫитернӗ14.

Илья Яковлевич арӑмне Риккассинчен илнӗ. 1918 ҫулта 
вӑл ялти чухӑнсен комитечӗн ертӳҫи пулнӑ. 1920-ш ҫҫ. 
хуҫалӑхне самаях тӗреклетнӗ, ҫавна май кулаксене пӗтернӗ 
чухне ӑна та тустарма пуҫланӑ, сарайӗсене илсе тухса 
кайнӑ. Ҫапах та Куҫма ывӑлӗпе кинӗ тӑрӑшнипе репрессирен 
хӑтӑлнӑ. Вӑл 1937 ҫ. вилет, уншӑн кӗҫӗн ывӑлӗ питӗ 
хуйхӑрнӑ, куҫҫульне те пытарман. Кузьма Ильич ашшӗне 
анкартине пытарасшӑн пулать. Ҫапах, ялйыш хистенипе 
ӑна акучасен Олпут ойӗнчи ҫӑви ҫинех пытараҫҫӗ15.

Илле ачисем: Михали: Тари (Татьок -  ?), Аньок, 
Окҫни, Куҫма. Михали, шухӑскер, ямшӑкра ҫӳренӗ. Пӗррехинче, 
пӗр хӗр патӗнче чух, сивӗ шыв ӗҫсе лартнипе чирлесе

каять, вилет. Авланма ӗлкӗреймен. Час-часах Куҫма шӑллӗне, 
пурӑнма пӗлместӗн, тесе ятланӑ.

Тари Тури Томлайри Воронцов Митрине качча кайнӑ. 
Ачисем: 1) Иван (вӑрҫӑра вилнӗ), 2) Ваҫли, 3) Праски 
(Пошкара качча кайнӑ, 2 ывӑл), 4) Зоя (вӑрҫа хутшӑннӑ,
тёп килте пурӑннӑ, 2004 ҫ.в.), 5) Хетеҫ (ывӑлӗ Ваня, унӑн
арӑмӗ тёп киле юлнӑ). Воронцовсен таврашӗнчи Юрий 
Иванович, 1943 ҫ.ҫ., паллӑ инженер-конструктор, Чӑваш 
патш алӑх университечӗн машиностроительнӑй факультет
доценчӗ. Ялйышра вёсен Ваҫли ывӑлӗ (1918 ҫ.ҫ.) пирки 
асӑнаҫҫӗ, ҫемҫе кӑмӑллӑ, лайӑх ҫын пулнӑ теҫҫӗ. Вӑл Ишлейре 
10 класс пӗтернӗскер, нимӗҫле самаях чухланӑ-мӗн. Вӑрҫӑра, 
тыткӑна лексен, нимӗҫсем ӑна лагерьте тӑлмач туса хунӑ- 
мӗн. Ҫав лагерех кӳршӗ Олкаш ялӗнчи унпа тантӑшлӑрах

салтак та лекнӗ пулнӑ: 
«Ваҫли, мана ҫӑлӑнса 
тохма полӑшсам ара», -  
тенӗ. Ваҫли ӑна пулӑ- 
шайман... 1956 ҫ. ҫаксем 
ӑнсӑртран Ш упашкарта 
С им ӗс п а с а р т а , л ӑп  
милици ҫурчӗ умӗнчех тӗл 
пулаҫҫӗ. К а л аҫк ал аса  
уйрӑлнӑ хыҫҫӑн... Ваҫли 
темиҫе ҫул тӗрмере ларнӑ. 
У нтан тухсан темиҫе 
ҫултанах тата хӑйсен 
ялӗнчи пӗр ҫын, Оҫӑп, 
тем сӑлтавпа ӑна ҫапса 
вӗлернӗ; виллине тепӗр 
18 кунтан тин пӗр ҫырма 
хӗрринче тупнӑ16.

Иллен тепӗр хӗрӗ, 
Окҫни, Ахманяна к.к. 
Тата тепӗр хӗрӗ, Аньок, 
качча кайман, тёп килте 
юлнӑ. Шупашкара куҫнӑ 

Садиков Илья Яковлевич, 26.12.1926. Куҫма шӑллӗ, ӑна Йӗр-

Кузьма Ильич Пайраш (варринче), мӑшӑрӗ Рона Ивановна 
тата ывӑлӗ Юрий. 1958 ҫ., март.

келлӗ пӑхса пурӑнччӑр, тесе та ван кил-ҫуртне ялти бригадирта 
ӗҫленӗ Г.П.Кожевников ҫемйине парнелет. Прохвӑркришкисем 
шурӑ кирпёч ҫурт лартсан Пайрашсен пӳртне хирӗҫлерех 
кӳршӗри Шишкин Александр Петрович (1914-1996) туянать, 
юсаса ҫурт лартать. Вӑл пӳртре халё те пурӑнаҫҫё.

Илле Яковлевичӑн кӗҫӗн ывӑлӗ Куҫма (1906-1974), ятне 
ҫуралнӑ кунӗ чиркӳсен Куҫминкка уявӗпе пӗр килнӗрен 
панӑ, паллӑ тухтӑр тата ҫыравҫӑ пулса тӑнӑ. Унӑн хайлавӗсем 
респ у б л и кӑр и  х а ҫ ат -ж у р н ал т а , пёрлехи  л и т е р а т у р а  
кӑларӑмӗсенче 20ӗмӗрте тӑтӑшах пичетленнё. Кузьма Ильич 
пуҫламӑш шкул хыҫҫӑн Ҫӳлтикассинчи тулли мар вӑтам 
шкулта вӗреннӗ (тепӗр икӗ ҫул). Ҫамрӑклах тӑван Сёнтӗр 
вулӑсӗнчи комсомол ӗҫне явӑҫнӑ. Хыҫҫӑн, 1924 ҫулта, ҫулталӑк 
ытла вулӑс центрёнче, Ишлейре ӗҫленӗ. 1925-1927 ҫулсенче 
Ш упашкарти совпартшкулта вӗреннӗ, ҫав хушӑрах, хыҫҫӑн 
та, чӑваш хаҫат редакцийӗсенче ӗҫленӗ. 1929-1933 ҫулсенче 
Мускаври Н .И .Пирогов ячӗллӗ 1-ш медицина институтён 
терапии уйрӑмӗнче вӗреннё.

1933-1936 ҫҫ. вӑл Мӑн Сӗнтӗр (Тутаркас район центрӗ) 
сыватӑшӗнче ӗҫлет, ҫав вӑхӑтрах райёҫтӑвкомӑн сывлӑха

сыхлас ӗҫ пайӗн ертӳҫи те пулнӑ18. 1936-1941 ҫҫ. Шупашкарти 
1-ш хула сыватӑшӗн хирургӗ тата рентгенологӗнче ӗҫленӗ. 
Вӑрҫӑ вӑхӑтӗнче Садиков К.И. капитан Инҫет Хӗвелтухӑҫӗнчи 
куҫса ҫӳрекен госпитале ертсе пынӑ. 1945 ҫ. август-сентябрьте 
унти 2-ш фронтпа Япони ҫарне аркатнӑ ҫӗре хутшӑннӑ. 
Ҫартан таврӑнсан, 1946-1953 ҫҫ. республикӑри МВД-КГБ 
тытӑмӗн сыватӑшӗнче ӗҫлет. Ленинградра урологсен курсӗсенче 
вӗреннё (1953 ҫ. май-август) хыҫҫӑн 1953-1974 ҫҫ. республика 
сыватӑшӗн урологи уйрӑмне ертсе пынӑ. Хирургии ҫак енӗ 
Ш упаш карта вӑл пуҫарнипе йӗркеленнӗ, вӑлах унта 
республикӑри тёп специалист пулнӑ. Шӳтлеме юратакан 
ҫыравҫӑсем ҫавна май унтан сӑвӑласа та тӑрӑхланӑ-мён: 

Ҫара кут кашни майрашӑн 
Ответ тытма тивет Пайрашӑн...

Хӑй вӑхӑтӗнче Куҫма Пайраш Чӑвашъенче чи паллӑ 
тухтӑрсенчен пёри шутланнӑ. Вӑл «тава тивӗҫлӗ врач» ятне, 
Ӗҫлӗх Хёрлё Ялав орденне т.ыт. наградӑсене тивӗҫнӗ. Тӗрлӗ

Вускасси, Анатъкокр, 1975 ҫ.: Садиков В.В. (1954 ҫ.ҫ.): Садикова 
Мария Никитична, Пайраш Матрена Ивановна, Мария хёрёсем 

Зоя тата Антонина, вӗсем хыҫӗнче кӗрӳшӗ Скворцов В.В., 
хӗрринче ҫыравҫӑ вырӑнӗнче пурӑнакан Прохвӑр-Кришкӑ арӑмӗ.

ҫӗрте халӗ те Кузьма 
Ильич хӑйсене сипленине, 
пӗр-пӗр операци тунине 
ырӑпа асӑнаҫҫӗ. Ҫав вӑ- 
хӑтрах вӑл ҫывӑх ҫын- 
сене, тӑванӗсемпе юлта- 
шӗсене (сӑмахран, тӑван 
я л ӗ н ч и  К о ж е в н и к о в  
Лявантти хӑй вӑхӑтӗнче 
аса илнӗ тӑрӑх) сыватнӑ 
ҫӗре хутшӑнма кӑмӑлласах 
к а й м ан , й ӑ н ӑ ш а с р а н  
шикленетӗп, тенӗ. Пулта- 
рулӑхӗнче вара вӑл хай- 
сен енчи ӗҫ-пуҫа, ҫынни- 
сене самаях сӑнарланӑ, 
тепӗр чух пайӑр ятсене 
(Шишкин, Тетерин, Орлов,
«Правда» колхоз, Акуча 
т.ыт.те) улӑштарман.

Унӑн арӑмӗ, Матрена Ивановна Пайраш (1904-1979), 
Куславкка районӗнчен пулнӑ, тутарла та пёлнё, 1925 ҫ. Тёп 
Чӑваш педтехникумӗнчен (3-мӗш кӑларӑм), вӗренсе тухнӑ 
хыҫҫӑн совпаршкулта истори учительне вӗреннӗ, хыҫҫӑн 
НКВД тытӑмӗнче ӗҫленӗ. Хӑйне Рона тесе чёнтернё. Колхозсем 
тунӑ вӑхӑтра вӑл Тутаркас районӗнче палӑрнӑ. Пайрашсем 
пёр ывӑл (Юрий, 1929-2005) ҫитӗнтернӗ. Вал 1952 ҫ. Чулхулари 
политехника институне пӗтернӗ, ЗЭИМ-ра инженерта ӗҫленӗ, 
арӑмӗ, Татьяна Петровна (1932-1994), Саратовран ЧЭАЗ 
инженерӗ пулнӑ; ачисем Миша тата Саша. Ҫыравҫӑ хваттерёнче 
(Шупашкар, Ленин пр., 11 ҫурт, 18 хв.; вӑл ҫуртрах 
А.Алка сӑвӑҫ (1913-1977) пурӑннӑ, халь мӑнукӗн М.Ю.Пайраш 
ҫемйи пурӑнать. Михаил Юрьевич, 1958 ҫ.ҫ., химфак пётернё, 
ЧЭАЗ-ра ӗҫлет, мӑшӑрӗпе Валентина Петровнӑпа пёр ывӑл, 
Константин, 1987 ҫ.ҫ., ҫитӗнтерет. Александр Юрьевич, 
1961 ҫ.ҫ., СЭС-ри инженер-электирк, мӑшӑрӗпе Татьяна
Николаевнӑпа пёр ывӑл, Федор, 1999 ҫ.ҫ., ҫитӗнтерет.

Аслӑ Пайрашсене Ш упашкарти Кӑкшӑм шывё, ботаника 
сачӗ ҫумӗнчи Кивӗ ҫӑва ҫине пытарнӑ. Ҫыравҫӑ-врач ҫумнех

Дао кйстояадрв сшреаву а том, что когда я работа* пред
седателем 1’атаркае анекого (жат 1о|*чцг«е*ого) района 
Чдгварскоз АССР т . Йирокоал Натрвиа йваноача, «шн» ЛШры 
кйй чзеи Ш партия щжняжию. актшшое участке а хоеяяствекио- 
ж ш т г а е с к м е  каш ад и в*  по раснуж вш авки» и  к а д и е т а я в а д к и  

в селениях к особенно по зксеяеяяв вуяакоа ив Оришиекого 
оежюоввта.

Эго додтиерада» потому» что *  » го вреде работа» првд- 

ведатздв* Рвйякшедквма ТЬтЕрхескисного райов» и аденом боро 

Райкома оартик.

В чек  и р ев и м еш в в е» : (А.ЛБОВ)

Р т я  &74 г .
г . Чебоксар.

Зерв о : С екретер» и артбаро
С овев писателей  Чук&локоа АО.Р

(ГДМСЮВ)

Пайрашсен тепёр ӑрӑвӗ, 1988 ҫ. Ҫыравҫӑ мӑнукё 
Михаил Юрьевич Пайраш хӑйӗн ҫемйипе.

виҫӗ кун малтан унӑн аслӑ юлташне, Кузнецов Игнат 
Кузьмич хирурга, пытарнӑ пулнӑ. Тепӗр енче ялхуҫалӑх 
министре пулнӑ М алов Николай Гаврилович (1906-1974) 
выртать. Вускассинчи Садиковсем кунта хурлӑхансем, хурӑн 
лартса хӑварнӑ. Кузьма Ильич вилтӑпри ҫине палӑк лартма 
ҫав ҫулах (29.07.1974) арӑмӗ СССР-ӑн Чӑвашъенчи литфон- 
дӗнчен ҫӗр тенкӗ ыйтнӑ20.

М икит (Никита Яковлевич) учитель пулнӑ. Кӗҫӗнни 
пулин те кӳршӗри, ҫырма хӗрринчех, мӑнаккӑшӗн кил вырӑнне 
уйрӑлса тухать. Ашшӗсем пулӑшнипе тем пысӑкӑш (20 м 
ытла тӑршшӗ), темиҫе пӳлӗмлӗ ҫурт лартать. Унта шкул 
уҫать, ялти ачасене хӑех вӗрентет. 1920-ш ҫҫ. вӗҫнелле 
акучасем валли шкул Сӑпайкассинче йӗркеленӗрен вӑл хупӑнать. 
1920 ҫҫ. Микит ҫуртӗнче час-часах тӗрлӗ пухусем иртнӗ. 
Арӑмӗ (Шопашкаркассинчен, Пайманова Татьяна Никитична, 
1960 ҫ.ҫ. варринче 99 ҫула ҫитсе вилнӗ) шкул ачисем 
хыҫҫӑн, пухусем хыҫҫӑн та, самаях урай шӑлса хӑшкӑлнӑ. 
Ҫуртӑн аялти хутӗнче кил хуҫисен лавкка пулнӑ, хыҫҫӑн

унта ӗнесем тытнӑ. 1940 ҫ.ҫ. ку ҫурта пӗчӗклетнӗ, вӑл халь 
те ларать. Шкул ачисем кунта ҫӳреме пӑрахсан Микитсен 
сарайӗнче шкул хатӗрӗсем, доскасем чылайччен выртнӑ. 
Вӑрҫӑ вӑхӑтӗнче вӗсене кӑмакана хутса пӗтернӗ.

Микит ачисем: 1) Мари (тӑван килтех пурӑнса вилнӗ, 
Оленов Николай Васильевича, Ланцов Ваҫли вырӑнӗнче 
пурӑннӑскере, к.к.; упӑшки вӑрҫӑ хыҫҫӑн вилнӗ, Капӑр 
Анна, Турикасри Иван арӑмё, тухатнӑ тет-и), 2) Хетори 
(Ҫӳлтикассинчи Разумова к.к.), 3) Николай (вунҫиччӗрех 
Нӳрек ҫӑлне анса кайнӑ, ӗнине кӑларма тӑнӑ чух шӑнса 
вилнӗ; ҫак инкекпе халсӑр пулнӑ тӑванӗ Куҫма -  ҫавӑн 
хыҫҫӑн ӗнтӗ тухтӑр пулма тупа тунӑ пулать). Мари ачисем: 
Зоя (1929 ҫ.ҫ., ывӑлӗ Веча, 1954 ҫ.ҫ., тёп киле пурӑнма 
юлнӑ), Георгий (1934-2000, ҫемйипе Донбасра пурӑннӑ), 
Тоня (1942 ҫ.ҫ., Тури Томлайри Скворцов Владимир 
Васильевича к.к., ывӑлӗ Саша). Хетори ачисем: Отатти 
(амӑшӗ вырӑнӗнче пурӑнма юлнӑ, ывӑлӗсем: Коля, Броня), 
Всеволод (1929 ҫ.ҫ.), аякра пула тытнӑ ҫӗрте ӗҫленӗ), Володя.

Никита Яковлевич Садиков синкерлё вилнё. Вал Карямала, 
арман авӑртма кайнӑ пулнӑ. Яраккассипе таврӑннӑ чухне 
чӑрсӑр Ш ӑрпӑк Емеленӗ (1906-1940, килӗнче ӗҫкӗ пынӑ) 
чӗнсе кӗртет. «Эсӗ вырӑсла лайӑх пӗлетӗн, нуккӑ, пире 
прикӑвӑр ҫырса пар-ха», -  теҫҫӗ ҫакна. Ытахальтен, Емелен 
киле кӗнӗ вырӑнтан инҫех мар Микит хӑйматлӑхӗ Клопов 
Иван Сергеевич (1879-1953) пурӑннӑ. Отӑри улӑхсем пирки 
ҫырмалла пулнӑ. Сӗмсӗрсене Микит ҫырни килӗшсех каймасть, 
килхуҫи хӑнасем пулӑшнипе Микита вилмеллех хӗнет. Кайран 
тахӑшӗ Вускассине кайса: «Михти Яккӑлччӑ Емеленсем патӗнче 
ӗссӗр вуртат», -  тет. Килне илсе килсен те вили милици- 
суд йышӑнӑвӗсене кӗтмелле пулнӑ пирки икӗ эрне выртать21.

Куҫма Пайраш ҫинчен

К.И.Пайраш  ӗҫӗ-хӗлне хӑй вӑхӑтӗнче те асӑрхаймасӑр 
тӑрайман. Сывлӑха упрас, сиплес ӗҫре ӑна хакланӑ, яланах 
лайӑх характеристикӑсем ҫырнӑ. Ҫарта та вӑл пултаруллӑ 
пулнӑ, килте, ялйышра, тӑванӗ-юлташӗ хушшинче ырӑ кӑмӑллӑ, 
йӑваш ҫын. Тӑван сӑмахлӑхри пултарулӑхне вара уйрӑмах 
тишкернӗ, тӗпченӗ.

Чӑваш халӑх ҫыравҫи Илпек Микулайӗ (1956 ҫ.): 
«Кузьма Пайраш хамӑрӑн пурнӑҫра пулса иртекен ӗҫсем 

ҫинчен тӗплӗн асӑрхаса пысӑк пултарулӑхпа ҫырать. 
Произведенисенчи геройсен ӗҫӗсене, событисене вӑл, рентгентпа 
пӑхнӑ пек витӗр курса, хирург пек ӑста пӗлсе тӑрать, 
произведенисен композицине вулакана илӗртсе тӑма пултаракан 
«асамлӑ» меслетпе майлаштарса пыма пултарать»22. 

Виталий Станьял ӑсчах (1990 ҫ.):
«Почти во всех произведениях присутствуют интригующие 

читателя любовные линии, но они, как правило, идут 
вторым -  приглушенным планом, лишь временами резко 
перекрещиваясь с основной линией рассказа. Так было и в 
первом рассказе «Прорыв». В нем семейная неурядица 
Володи и Веры Комаровых является связывающей нитью 
сюжета повествования и помогает ярче подчеркнуть идею 
рассказа, утверждающую слитность семейного и общественного 
счастья человека. Любовную канву на первый план выставил 
К.Пайраш в рассказе «Когда становится трудно» («Йывӑр 
килсен»). Студент-медик Михаил Иванов, навсегда потеряв 
любимую девушку Сильву, испытывает бессилие в борьбе с 
играми и решает уехать из деревни. Если Комаров показан 
мягкотелым студентом, то Иванов намного крепче его. Он 
находит в себе силу вернуться туда, где его ждут, где он 
нужнее.

Образ мягкотелого студента, оторвавшегося от жизни, 
не раз возникает в рассказах Пайраша. Писатель такого 
героя показывает в состоянии растерянности, в часы глубоких 
раздумий. Не справившись с поручениями любимой девушки, 
студент Геннадий поспешно уезжает на учебу. Но душа его 
беспокойна: «Что теперь скажет Валя? Слабый я человек, и 
не достоин быть рядом с такой боевой девушкой».

Положительные герои Пайраша -  люди поисков, раздумий, 
сомнений. Они совестливы.

«Сумели ликвидировать прорыв в общественном деле, 
да прорыв образовался в личной жизни. Да и не мал он, 
семейный прорыв. Что же делать?» -  терзается в поисках 
выхода Вера Комарова. «Неужели Сильва не сдержала 
обещания? Нет, нет!» -  не колеблясь утверждает Миша. 
Читателю ясно, что эти сильные личности смогут найти 
правильное решение. Терзается сомнениями и другой герой -  
Ира («Комсомольский билет»). На ее вопрос автор дает 
положительный ответ: бдительность и честность Иры не 
должны вызывать сомнения. Но права ли Ира? У читателя 
двойное чувство: права в целом, и неправа по отношению 
к честному, но несколько непрозорливому в классовой 
борьбе Шишкину. В этом рассказе К.Пайраш повторяет 
опыт Д.Исаева («Рабфаковка») и оставляет вопрос открытым, 
дискуссионным...

Ҫыравҫӑ-врача В.И.Давыдов-Анатри саламлать.
Пуху пӗрекинче Ҫемен Элкер, И.С.Максимов-Кошкинский, 

малта Алексей Талвир лараҫҫӗ.

Рассказы К.Пайраша интересны сюжетными поворотами. 
Внутренние переживания героев, жизненные конфликты 
дополняются писателем публицистическими вопросами, на 
которые должен ответить не столько герой повествования, 
сколько сам читатель. Рассказ «Права ли я?» завершается 
таким же вопросом. Замечательный глазной врач, старый 
холостяк Ефим Ерусланов, лучший друг и коллега 
повествователя. Давняя дружба сближает их. Когда-то Ефим 
Петрович выручил Мефодия Ильича из неминуемой беды, 
но теперь Мефодий Ильич убедился, что попал в беду его 
друг Ерусланов: он стал черств, слеп душою. Шутя поломал 
он судьбу замечательной сельской медсестры Марины 
Любимовой, обманул ее, растоптал ее любовь к людям и 
работе. При видимой успешности выполнении задания 
Ерусланов своей безнравственной наглостью испортил все 
дело, потому что по его вине покинула село лучшая 
работница района. Но вина Ерусланова косвенна. Она 
прямо не соприкасается с общественным делом. Что же 
теперь делать герою-рассказчику? Ему ясны нравственное 
уродство, подлость и эгоизм врача Ерусланова, но как об 
этом сказать ему самому, хорошему и давнишнему другу, 
отличному специалисту? Вопрос каверзный: нравственная
нечистоплотность врача остается в тайне от других, и 
открывать ее не будут ни она, ни он. Она уехала, потеряв 
веру в человека, он остался бездумно довольным, одержав 
привычную победу. Как назвать подлеца? Порвать с ним 
дружбу?»23

Петӗр Ялгир сӑвӑҫ (1996):
«Исполнилось 90 лет со дня рождения известного 

чувашского писателя Кузьмы Пайраша. Группа товарищей 
по перу собралась в Доме писателей в честь даты. Интересны 
были воспоминания о добром человеке, опытном враче и 
талантливом писателе.

Конечно, стоило провести в честь большого писателя 
л и тер ату р н о -м у зы к ал ьн ы й  вечер в зале Ч уваш ской  
филармонии. М астера художественного слова прочитали бы 
со сцены его рассказы. Артисты драмы показали бы 
отрывки из спектаклей по его пьесам. Певцы исполнили 
бы любимые песни писателя. Однако бедственное положение

18



Союза писателей не дает 
возможности чествовать 
по-человечески собратьев.
А надо бы.

Кузьма Ильич Пай
раш -  автор более де
сяти книг прозаических 
и драматических произ
ведений. Несмотря на 
большую занятость на 
основной работе в ка
честве врача-хирурга,
Кузьма Ильич Пайраш 
находил время на со
здание высокохудожест
венных литературны х 
произведений. Об этом 
есть статья в Краткой 
л и т е р а т у р н о й  э н ц и 
клопедии. Произведения 
П ай раш а привлекаю т 
читателя остротой сю
ж ета, л акон и чн остью  
повествования.

Кузьма Пайраш считается мастером рассказа. В создании 
драматических произведений он также пользуется успехом. 
Первая пьеса -  «Несчастные люди» -  вышла отдельной 
книгой в 1928 году. Ее ставили и драмкружки, и 
профессиональные театры. Заметный след в истории 
драматургии и театров оставили пьесы «Друзья», «Близок 
локоть, да не укусишь», «Сердце у нее хорошее», «Бабуся».

К сожалению, его произведения сейчас найти нелегко. 
Последняя его книга была издана 20 лет назад, в 1976 
году»24.

ЧПУ профессоре Данилов А.П. (1976 ҫ.):
«1929 ҫулта К.Пайраш Мускаври медицина институчён 

студенчё пулса тӑрать. Тӗнчипе паллӑ Пулевич академик, 
Абрикосов профессор тата ытти ученӑйсем вёрентнё пирён 
ҫӗршывӑн нумай кӗтесӗсенчен пуҫтарӑннӑ ҫамрӑксене...

чДалш латономпмк соагтл* сомиллшияК ксагслики 

Ч 2м а АССР Вср*оан»й Совет Президиум*

А у з ш а  Ильич П а й р а ш  юлташ.

Чйваш АССР Верховной Совет Президиум* 
196<г *мӗш ҫулта декабрей 30  -мбшёнче 

кӑларна Указпа Сире х а л а х  с& ёлохнс 
ам хлас т ёлёш пе глава /пивеҫлӗ 

  вӳсем  т у  н а ш  о н

ч АВАШ  АССР ТАВА 

ТИВЕҪЛР. ВРАЧЁ ятне пачС

АССР ИргхиДиу*!’*

К.И.Пайраш ҫуралса ӳснӗ 
кил умӗнче тӑраҫҫӗ: кӗҫех 
унта пурӑнма куҫнӑ 
Кожевников Г.П.
(формӑпа), варринче 
колхоз ветеринаре тата 
хастар ялкор Мамаҫ 
Ҫимонӗ (1908-1982, 
Иштерекрен), Магазеев 
Саньккӑ (купӑспа, Вуспӳрт- 
Чорачӑкран, Ланцев 
Кӗркорисен тӑванӗ); малта 
чӗркуҫҫи ҫине хирӗҫле 
пускилти Волков Иван 
Антонович (-1890 ҫ.ҫ.) 
вырнаҫнӑ.

Пайраш малтанхи ҫулсенче чылай жанрсемпе ҫырать, 
тӗрлӗ темӑсене ҫутатса парас тӗлӗшпе хӑйӗн ӑсталӑхне 
туптать. Каярахпа унӑн пултарулӑхӗнчи тёп тема -  совет 
интеллигенцийӗн коммунизм тӑвас ӗҫри вырӑнне кӑтартасси 
пулни палӑрать. Ҫак темӑпа чылай ҫулсем хушши, ятлӑ- 
сумлӑ писатель пулса тӑрсан та, ӗҫлет вӑл... Чӑваш интелли- 
генцийӗ ҫинчен ҫырни вӑтӑрмӗш ҫулсенчи тӑван литературӑшӑн 
ҫӗнӗлӗх пулнӑ.

«Комсомол билечӗ», «Ҫул ҫинче», «Тиман» калавсем 
палӑрса тӑраҫҫӗ. Вӗсем вулакансене хӑйсен сюжечӗсемпе, 
ӑста композицийӗсемпе, интереслӗ событисемпе хумхантараҫҫӗ. 
Ҫӑмӑл та ансат чӗлхепе ҫырнӑ произведенисене вуланӑҫемӗн 
вулас килет.

... Ун юлашки дневникӗсем. Икӗ хулӑн тетрадь. Вӗсем 
ҫине «Прощай, медицина!» тесе ҫырнӑ. Тӗрлӗрен асаилӳсем, 
шухӑшсем. Кашни йӗркерех Кузьма Ильич пурнӑҫ ҫине

оптимистла пӑхни, ӑна чунтан юратни сисӗнет, хӑй малашне 
ӗҫлеме пултарайманшӑн чӗререн пӑшӑрханнӑ вӑл. Ӗмӗчӗсем 
пысӑк пулнӑ. Дневник ҫинче ҫакӑн пек йӗркесем пур: 
«Ҫырмалли калавсем», «Ҫурхи шывсем», «Ӑсату каҫӗ», «Ҫиҫӗм 
пек сан хӑвату». Пулас калавсен кӗске планӗсене палӑртнӑ. 
Хӑй республикӑри паллӑ врач пулнӑран, ҫӳлерех асӑннӑ 
пулас калавсенчи сӑнарсем те медицинӑпа ҫыхӑннӑ. Шутлатӑп 
та тӗлӗнетӗп. Мӗн чухлӗ хастарлӑх, вӑй-хӑват кирлӗ пулнӑ 
К.Пайраша пӗр вӑхӑтрах чаплӑ врач пулма тата литературӑра 
тарӑн йӗр хӑварма.

...Пысӑк пурнӑҫ пурӑнса ирттернӗ, хӑйӗн пӗтӗм кунҫулӗпе 
пултарулӑхне тӑван халӑха панӑ ҫыннӑн тава тивӗҫлӗ ӗҫӗсем 
куҫкӗретех. Кузьма Пайраш писатель-гуманист произведе- 
нийӗсем чӑваш литературин ылтӑн фондне кӗрсе юлчӗҫ»25.

Н и к о л а й  Г р и г о р ь е в  
тӗпчевҫӗ (1990):

«Йывӑр килсен» калав «сурӑх 
тирне пӗркеннӗ каш кӑрсене» 
в ӑхӑтра  ты тса ҫӑварл ӑхл ам а, 
пӗрлеш ӳллӗ ҫам рӑк  хуҫалӑха 
тӗреклетсе пыма чӗнет. «Сестра» 
калавра вара сӑпайлӑ кӑна Нина 
Р озова пурнӑҫри тус-ю лташ а 
суйласа илес тӗлӗшпе мӗн тери 
т а с а  та  т и р п е й л ӗ  п у л н и н е  
к у р атп ӑр . Ч унӗпе мӗн тери  
пархатарлӑ та паттӑр вӑл медицина 
сестри! Строилов инженер ӑна 
тивӗҫлипе ҫапла хаклать: «...вилнӗ 
пек ҫынна чӗртрӗр, пилӗк пин 
ҫ ы н н а  в и л ӗ м р е н  х ӑ т а р т ӑ р ,  
государствен темиҫе миллионлӑх 
пурлӑхне ҫӑлса хӑвартӑр. Эсир 
хӑвӑр вырӑнта пысӑк мухтава 
тивӗҫлӗ инж енер». П и сател ь  
хавхаланса та ӑшӑ туйӑмпа ҫырса 
к ӑ т а р т н и н е  Н и н ӑ н а  к а л а в  
п у ҫ л ам ӑ ш ӗн ч е н е х  к ӑ м ӑ л л а м а  
тытӑнтӑм та вӗҫне тухсан та

кӑмӑла улӑштармастӑп. Хӑйӗн ӗҫӗ-тӑрӑшӑвӗпе вӑл пире ҫӗршыв 
интересӗсемшӗн пӗтӗм пултарулӑха пама, чӑн-чӑн патриотсем 
пулма чӗнсе хавхалантарать, савӑнтарать.

...Мӗнешкел ырӑ кӑмӑллӑ, пурне те лайӑх тума тӑрӑшакан, 
чир-чӗртен сыхланма усӑллӑ канашсем паракан, пулас мӑшӑрсене 
хӗр чысӗпе таса ю ратӑва упрама вӗрентекен врачпа 
паллашатпӑр эпир «Арҫынсем анчах айӑплӑ-ши?» калавра. 
Чӑн пурнӑҫри евӗр уҫҫӑн тухса тӑрать вулакан умне Елена 
Васильевна сӑнарӗ. «Качча тухса ырӑ ҫемье тӑвас текен 
хӗрӗн ӑстӑнпа кӑмӑл енчен кӑна мар, ӳт-пӳ тӗлӗшӗнчен те 
таса пулмалла», «Пӗтӗмёшпе пирӗн хӗрарӑмсем... хисепе, 
мухтава, юратӑва тивӗҫлӗ.

Вёсен те туйӑм пур, тен, ыттисенчен кая та мар пулӗ, 
анчах ҫав туйӑм вӗсене Таньӑпа Ш алттайкин пек пӑсӑлса 
кайма мар, хавхаланма, ҫӗре ҫӗнӗрен ҫӗнӗ ҫитӗнӳсем тума, 
мӑшӑрлӑ пулса, сывлӑхлӑ ӑру ӳстерме пулӑшать», -  тет 
Елена Васильевна ячӗпе писатель. Ҫак шухӑша вӑл хӑйӗн 
ытти произведенийӗсенче те ҫиеле кӑларать, хӳтӗлет. Хӗрпе 
каччӑ хушшинчи хутӑшӑва, юратупа туслӑх, ҫемье ыйтӑвне 
К.Пайраш ытти калавӗсенче те хускатать, социализмла кӑмӑл 
ҫирёплӗхӗшӗн кӗрешме чӗнет.

«Сӑмах татӑҫ-ши вӗсем?» -  паянхи ҫамрӑксен пурнӑҫне, 
савӑнӑҫӗпе хуйхи-суйхине, ӗмӗт-тӗллевне кӑтартакан хитре 
калав. Ӗҫсем пир-авӑр комбинатӗнчи Малинин инженерпа 
Люся тавра пулса иртеҫҫӗ. Вунӑ класс пӗтерсе тухнӑ хӗр 
малалла вӗренме ӗмӗтленет,анчах тӗрӗс ҫул тупаймасть: пӗрре 
вӑл финанс институтне кӗме хӑтланса пӑхать, тепре ялхуҫалӑх 
институтне экзаменсем парать. Хӑй вара нихӑшне те 
кӑмӑлламасть, вӗренсе тухсан та ҫав специальноҫпа ӗҫлеме 
шутламасть. Ҫакна Малинин вӑхӑтра сиссе ӗлкӗрет те: 
«Йӑнӑш ҫулпа каятӑр, хӑвӑр пултарулӑхна курмастӑр», -  
тет ӑна тӳрремӗнех. Люся тӗрӗ ӗҫне юратнине, туртӑмӗ 
ҫавӑнталла пулнине шута илсе, каччӑ ӑна пир-авӑр комбинатне 
ӗҫе кӗрсен общ ествӑна ытларах усӑ кӳме пултарасса 
асӑрхаттарать, ҫавӑнта вырнаҫтарать те. Юлашкинчен Люся 
комбината пырса тӗрӗс тунине туйса илет, лайӑх специалист 
пулса тӑрать. Социализмла ӑмӑртӑва хутшӑнса, комбинат 
коллективӗпе пӗрле ҫӗнӗрен ҫӗнӗ ҫитӗнӳсемшӗн кӗрешме 
тытӑнать. Люсьӑпа Малинин хушшинчи юратӑва писатель

уйрӑмах килӗшӳллӗ ҫырса кӑтартнӑ. Вӗсем пӗр-пӗриншӗн 
тӑрӑшнине, нимле йывӑрлӑх умӗнче те пуҫ усманнине палӑртнӑ. 
«Васкавлӑ пулӑшу», «Ҫӗнӗ юлташ» калавӗсенче те К.Пайраш 
чун-чӗре туртӑмӗ ӑҫтине тавҫӑрса илеймен ҫынсене пысӑк 
йӑнӑш тӑвасран хӑтарнине, вӗсене пурнӑҫри тӗрӗс ҫула 
тупма пулӑшнине куратпӑр.

Писателӗн юлашки ҫулсенче ҫырнӑ калавӗсенче вулакан 
умне тем чухлӗ ҫын хӑйсен уйрӑм сӑнарӗсемпе, савӑнӑҫӗ- 
хуйхипе туха-туха тӑраҫҫӗ. Ҫапах та пурте пӗр ӗмӗт- 
тӗллевпе пурӑнаҫҫӗ вӗсем: ҫыншӑн мӗн те пулин лайӑххине 
тӑвасчӗ. Фома Лукичах илер-ха акӑ («Моделлӗ туфли» 
калав). Сакӑрвуннӑран иртнӗ пулин те, чунӗпе ватӑ мар-ха 
вӑл. Ҫак илемлӗ тӗнче умӗнче ҫын парӑмӗсене тивӗҫтерсе 
ҫитернӗ-ши эпӗ тесе шутлать, халӑха мӗн те пулин ҫӗнни, 
килӗшекенни пама тӑрӑшать. Ҫак ӗмӗтпе вӑл тир-сӑран 
комбинатне каялла таврӑнать. Хӑй хатӗрленӗ ҫӗнӗ моделлӗ 
туфли кӑларма маҫтӑрсем хатӗрлет, вӗсенчен коммунистла 
ӗҫлекенсен бригадные йӗркелет. Каярах комбинат унӑн 
пуҫарӑвӗпе кӑларма тытӑннӑ моделлӗ туфлие хӗрарӑмсем 
юратса тӑхӑнни -  Фома Лукича хавхаланса пурӑнма хистекен 
сӑлтавсенчен пӗри. Ҫак шухӑш-ӗмӗтпех ҫырнӑ «Пурӑнасчӗ 
тепӗр пилӗк ҫул» калавра та эпир ватӑ большевикпа 
паллашатпӑр. Хӗллехи кермене ҫапӑҫса илнӗ чух йывӑр 
аманнине пӑхмасӑрах вӑл колхозсем йӗркелес ӗҫе хастар 
хутшӑнать. Халё те акӑ, сывлӑхӗ хавшаса ҫитнё пулин те, 
тӑван ялне пысӑк тупӑш паракан сад ӗрчетет, чылайранпа 
пухса пынӑ укҫи-тенкине колхоза халаллать.

К. Пайраш паянхи телейлӗ пурнӑҫа иртнӗ асаплӑ саманапа 
танлаштарса кӑтартма юратать, ҫавна май пуласлӑх тата 
ырӑраххине палӑртать. Ҫакӑ уйрӑмах «Эх, мӑнтарӑн Кӗсенерӗ» 
калавра уҫҫӑн сисӗнет. Кӗсенер ялӗнче пӗр вӑтӑр ҫул каярах 
чиркӳсӗр пуҫне урӑх нимӗн те пулман. Халӗ пӑх та кур: 
унта -  шкул, клуб, театр, больница, парк, кулё, мастер- 
скойсем... пурнӑҫ ҫӗнелсе пынӑ май ҫыннисем те, шухӑш- 
кӑмӑлӗсемпе ӗмӗт-тӗллевӗсем те улшӑнаҫҫӗ. Юнашарах ларакан 
Акучапа Кӗсенер хушшинче ӗмӗртен хирӗҫӳ-харкашу пулнӑ, 
пӗр ял ҫыннисем тепӗр ял ҫыннисене тӑшман вырӑнне хунӑ. 
Тытса хӗнесрен е ҫапса пӑрахасран пӗр-пӗрин ялӗ витӗр 
тухса ҫӳреме те хӑранӑ. Халӗ вара ҫак ялсем хушшинче

нихҫан арканми туслӑх ҫи- 
рӗпленнӗ, икӗ ял пӗр пысӑк 
колхоза пӗрлешнӗ, пуян та 
тулӑх пурнӑҫшӑн пӗрле вӑй 
хураҫҫӗ. Сысна пӑхса пурӑ- 
накан Петӗре ӗлӗк ним вы- 
рӑнне те картмастчӗҫ, паян 
вӑл -  ялти ятлӑ та хисеплӗ 
ҫын, сысна фермин пуҫлӑхӗ. 
Вӑл тӑрӑшнипе колхоз ҫӗнӗ 
ӑратлӑ сысна ӗрчетет. Пӗр
сӑмахпа каласан, ӗлӗкхи ял 
вырӑнӗнче аваллӑха аса ил- 
терекенни нимӗн те юлман. 
Веҫех ҫӗн елн ӗ , у л ш ӑн н ӑ ,
лайӑхланнӑ. Калавне писатель 
ял хуҫал ӑх  сп ец и али сч ӗсен  
хулара лармалла мар, чӑн-чӑн 
ӗҫ тума колхоз уй-хирне тав- 
рӑнмалла текен шухӑша асра 

тытса ҫырнӑ. «Мӗн каласа ҫырнӑ-ши?» калавра та ялхуҫалӑх 
теминех хускатнӑ. Вӗренӳ яланах кирлӗ ӗҫпе ҫыхӑнса тӑмалла,
унсӑрӑн вӗреннин ним усси те ҫук. Пархатарлӑ ӗҫӗ вара
ҫамрӑксене усме, вӗренсе ҫын пулма, юратма пулӑшать. 
Эпир пурнӑҫшӑн усӑллӑ ӗҫре пиҫнӗ юратӑва кӑна хисеплетпӗр, 
ҫавнашкал туйӑм-сисӗм кӑна «ҫын сӑн-сӑпатне хитрелентерет, 
малалла пурӑнма, ӗҫлеме, тӗлӗнмелле ҫитӗнӳсем тума вӑйлӑ 
туртӑм парса тӑрать. Ш ӑпах ҫакнашкал юратӑва куратпӑр 
та калаври Володинпа Вера хушшинче, вӗсем тӑрӑшса 
ҫитӗнтерекен ҫӗнӗ йышши помидор малашне колхоз хуҫалӑхне 
пысӑк усӑ кӳрессе те ӗненетпӗр.

Тӑван хуламӑрпа тӑван ялӑмӑр, уй-хир, улӑх-ҫыран 
илемӗсене ҫырса кӑтартнӑ вырӑнсем писатель произведе- 
нийӗсенче час-часах тӗл пулаҫҫӗ. Вӗсем пур чухне те герой 
шухӑш-кӑмӑлӗпе, хуйхи-савӑнӑҫӗпе ҫыхӑнаҫҫӗ.

Писатель пире пурнӑҫпа хавхаланма, ҫутҫанталӑк илемӗпе 
киленме хӑнӑхтарасшӑн. Ҫапла вӑл этем кӑмӑл-туйӑмне ҫӗклес, 
унӑн кунҫулне вӑрӑмлатас ырӑ тӗллеве асра тытса тӑрӑшать. 
Ахаль мар вӑл вулакансене, машин пур ҫӗртех, хула

К.Пайраш

урамӗсемпе-и унта е ялпа ял хушшипе, Атӑл хӗррипе-и е 
Йӑлӑм вӑрманӗпе яланах ҫуран илсе ҫӳреме тӑрӑшать. Ҫула 
май уҫӑ сывлӑшра ытларах ҫӳренин усси ҫинчен кала-кала 
парать, сывлӑха упрама хушать тӑван халӑх пуласлӑхӗшӗн»26.

Николай Григорьев тӗпчевҫӗ (1986 ҫ.):
Вулакансем ӑна тӗрлӗ вӑхӑтра ҫырнӑ «Тиман», «Лайӑх 

эмел», «Прорыв», «Лида йӑнӑшӗ», «Сестра», «Партбилет», 
«Хирург чунӗ», «Ҫӗлен наркӑмӑшӗ», «Ю рату юрри» тата 
ытти йышлӑ калавӗсемпе пьесисем тӑрӑх пӗлеҫҫӗ. Ансат та 
ҫӑмӑл чӗлхепе ҫырнӑ хӑйӗн произведенийӗсене писатель. 
Д инамикӑлла сюжет аталанӑвӗ туртса пынипе вӗсене 
вуланӑҫемӗн вулас килет... Редакцисене тӗрлӗ корреспонденцисем 
ярса тӑма пуҫланӑ. Мӗн ҫинчен кӑна ҫырса пӗлтермен пулӗ 
ҫамрӑк ялкор вӗсенче! Ялсенче хут пӗлменлӗхе пӗтерес ӗҫ 
мӗнле пыни, комсомол ячейкисем чӑмӑртанса йӗркеленни, 
вулав ҫурчӗсем уҫӑлни, чухӑнсен комитечӗсем хастар ӗҫлени, 
ҫамрӑксем «хӗрлӗ улахсем» йӗркелеме тытӑнни, тӗшмӗшлӗхпе 
тӗттӗмлӗхе хирӗҫ похода тухни, тасалӑхшӑн кӗрешни -  тата 
ытти ыйтусене те вӑл комсомола хастарлӑхпа ҫутатса тӑнӑ.

...Каярах та К.Пайраш хаҫат-журналпа ҫыхӑну тытма 
пӑрахман. Кивӗ пурнӑҫран юлнӑ йӑла-йӗркене тӗп тӑвас, 
этем сывлӑхӗшӗн тӑрӑшас ыйтусене вӑл хӑйӗн кулленхи ӗҫӗ 
тесе шутланӑ. Вӗсем пирки ҫине тӑрсах ҫырнӑ, питлемеллине 
питленӗ, ырлама тивӗҫҫине ырланӑ. Писатель-врачӑн пӗтӗм 
пурнӑҫӗ, тӑрӑшӑвӗ этем ырлӑхӗшӗн кӗрешес пархатарлӑ 
ӗмӗт-тӗллевпе ҫыхӑннӑ.

Фельетонсемпе очерксем пичетленӗ хушӑрах К.Пайраш 
калавсемпе пьесӑсем те ҫырнӑ. «Сунтал» журналӑн 1924 ҫулхи 
пӗр номерӗнче унӑн харӑсах икӗ шӳтлӗ калавӗ пичетленнӗ. 
Кӗҫех вулакансем «Наҫтук» калавпа, «Телейсӗр кунсем» пьесӑпа 
паллашнӑ. Ҫакӑн хыҫҫӑн унӑн интеллегенци пурнӑҫӗпе ӗҫӗ- 
хӗлӗ ҫинчен ҫырнӑ калавӗсем умлӑн-хыҫлӑнах пичетленме 
тытӑннӑ. Вӗсенче ҫамрӑк писатель совет саманинче ӳссе вӑй 
илекен яш-кӗрӗм кӑмӑл-туйӑмне, мал ӗмӗтлӗ пурнӑҫне, юратӑвӗпе 
кӳлешӗвне уҫса кӑтартма тӑрӑшнӑ, йӑлари ытти кӑткӑс ыйтусене 
хускатнӑ. Хӗрарӑм хӑйӗн обществӑри вырӑнне ӑнланса илнине, 
вӑл халӑх ӗҫӗнче пиҫӗхсе тӗрекленсе пынйне, тӗрӗс ҫул ҫине 
тухма ӑна мӗн тери йывӑр пулнине, килйышрипе ялйышри 
йӑла-йӗрке чӑрмавӗсене хӑюллӑн сирсе пыма тивнине палӑртнӑ.

Пёрремӗш пилӗкҫуллӑх планӗн татӑклӑ ҫулӗсенче, социализм 
никӗсне туса ҫитермелли ҫулта, ума «кам -  кама?» ыйту 
тухса тӑнӑ самантра райкомолта ӗҫлекен Вера нимле хӑрушлӑха 
пӑхм асӑр района проры вран кӑларассиш ӗн хы пӑнать 
(«Прорыв» калав). Общество интересӗсенчен малтан тӑни -  
калавӑн тӗп шӑнӑрӗ. «Комсомол билечӗ» калав та ҫав 
шухӑшпах ҫыхӑннӑ. Ираида Степановнӑшӑн комсомол хушнӑ 
ӗҫ, комсомол кӑтартӑвӗ -  чи малти вырӑнта. Пурнӑҫри 
пулӑмсем ун умне сасартӑк икӗ ыйту кӑларса тӑратаҫҫӗ: 
мӗн пулнине пӗтӗмпех пытарсан, чӗре тасалӑхӗ-тӳрӗлӗхӗ 
лапрапа витӗнет; сисӗмлӗхе ҫухатнӑ Шишкина тӑрӑ шыв 
ҫине кӑларсан, савнӑ ҫынран уйрӑлма тивет, ҫире пурри 
тӑлӑха юлма пултарать. Иккӗллӗ шухӑшпа пӗрлех Ира умне 
комсомол билечӗ курӑнса каять. Вӑл ӑна «ӗмӗр манми 
ҫулпуҫ ҫулёпе пӗр пӑркаланмасӑр малалла утма, социализмпа 
коммунизм тӑвассишӗн татӑклӑ кӗрешме» чӗнет. Класс тӑшманӗ 
е тӑшмана сутӑннӑ ҫын комсомолкӑшӑн мӑшӑр пулма тивӗҫсӗр, 
пӗр шухӑш-кӑмӑллӑ ҫынсем кӑна пӗрлешсе ҫирӗп ҫемье тума 
пултараҫҫӗ. Ҫакнашкал пархатарлӑ та ӑса вӗрентсе ҫырнӑ 
произведенисем вӑтӑрмӗш ҫулсенчи ҫамрӑксене ҫирӗп ура 
ҫине тӑма, юлташа тӑшманран уйӑрса илме нумай пулӑшнӑ. 
«Сестра» калаври Нина Розова сӑнарӗ те вулакансене ҫӗршыв 
интересёсемшӗн пӗтӗм пултарулӑха пама, чӑн-чӑн патриот 
пулма хавхалантарать. Сӑпайлӑ кӑна ҫамрӑк хӗр пурнӑҫри 
юлташа суйласа илес тӗлӗшпе мӗн тери таса та тирпейлӗ 
пулни савӑнтарать пире.

Ҫёнё саманари ӗҫҫыннисене тасалӑхпа ҫӗнӗ йӑла-йӗркешӗн 
хускалнӑ кӗрешӳре чылай пулӑшнӑ К.Пайрашӑн «Лайӑх 
эмел» калавё. «Чирпе эмел мар, организм хӑй кӗрешет, вӑл 
чире кӗрешсе ҫёнтертӗр тесен, чи малтан таса та культурӑллӑ 
пурӑнма вӗренмелле». Ытти произведенийӗсенче те («Чӑх 
куҫ», «Киле таврӑнсан», «Хирург чунӗ», «Эсех-и ку?», 
«Дежурствора», «Ҫӗлен наркӑмӑшӗ», «Чӗри лайӑх») вулакансен 
сывлӑхне упрас, халӑх пурнӑҫне май пур таран телейлӗрех 
тӑвас тӗлӗшпе чылай усӑллӑ канашсем парать писатель- 
врач. Мӗнешкел ырӑ кӑмӑллӑ, пурне те лайӑх тума тӑрӑшакан, 
пулас мӑшӑрсене хӗр чысӗпе таса юратӑва упрама вӗрентекен 
врачпа паллашатпӑр эпир «Арҫынсем анчах айӑплӑ-ши?» 
калавра. Чӑн пурнӑҫри евӗр уҫҫӑн тухса тӑрать вулакансем

умне Елена Васильевна санарё. «Качча тухса ырӑ ҫемье 
тӑвас текен хӗрӗн ӑстӑнпа кӑмӑл енчен кӑна мар, ӳт-пӳ 
тӗлӗшӗнчен те таса пулмалла», «Пӗтӗмӗшле пирӗн хӗрарӑмсем... 
хисепе, мухтава, юратӑва тивӗҫлӗ. Вёсен те туйӑм пур, тен, 
ыттисенчен кая та мар пулё, анчах ҫав туйӑм вӗсене, 
Таньӑпа Ш алттайкин пек пӑсӑлса кайма мар, ӗҫре ҫӗнӗрен 
ҫӗнӗ ҫитӗнӳсем тума, мӑшӑрлӑ пулса, сывлӑхлӑ ӑру ӳстерме 
пулӑшать», -  тет вӑл. Ҫак тӗрӗс шухӑша писатель пур 
чухне те хӳтӗлет, ҫиеле кӑларать.

Тӑван ҫӗршывӑн Аслӑ вӑрҫи ҫулӗсенче К.Пайраш ҫар 
врачӗ пулнӑ. «Пуҫламӑшӗ», «Тӗлпулу», «Катерина Ларина», 
«Надя», «Тӑван ял», «Партбилет» тата ытти ҫавнашкал 
патриотла калавёсенче писатель совет салтакёсен, медицина 
ӗҫченӗсен характерёсене тёрлё енчен сӑнласа кӑтартнӑ. ...Вӑрҫӑ 
хыҫҫӑнхи хӑшпӗр произведенийӗсенче те писатель ҫарпа 
патриотизм темине манаймасть, совет ҫыннин ҫӗнтерӳ 
савӑнӑҫӗпе хавхаланнӑ кӑмӑл-туйӑмне, пурнӑҫра тӗл пулакан 
йывӑрлӑхсемпе епле хастар кӗрешнине кӑтартнипе пӗрлех 
чун-туйӑм тасалӑхне упрама кирлине те палӑртса хӑварать. 
Вӑл сӑнарлакан юрату -  чуна парса кӗрешме, ҫутӑ 
малашлӑхшӑн ҫанӑ тавӑрса ӗҫлеме хавхалантаракан илемлӗ 
юрату. Шӑпах ҫакӑн йышши юрату хӗрсе ҫулӑмланать те 
Друзин сержантпа Иванова врач хушшинче («Юрату юрри» 
калав). Ытарайми чипер те сӑпайлӑ хӗр юратӑвне тивӗҫ 
пулассишӗн Друзин пурнӑҫне те хӗрхенмест, хамӑр ҫарсене 
ҫул уҫса парса, тӑшман дзотне хӑй ӳчёпе хупласа' хурать. 
«Тӑван ҫӗршыв ирӗклӗхне, таса юратӑва ҫӗнсе илессишӗн 
пурнӑҫа пама та юрать» тесе хитре сӑмахшӑн ҫырман 
иккен паттӑр сержант пӗр ҫырӑвӗнче. Хӑйӗн вилӗмӗпе вӑл 
пайтах юлташне вилӗмрен хӑтарать, савнӑ Ирина чӗрине те 
ӗмӗрлӗхе кӗрсе вырнаҫать. «Чӗри лайӑх» пьесӑра писатель 
совет ҫыннин мораллӗ сӑн-сӑпатне уҫса кӑтартать. Чӑнахах 
та лайӑх чӗреллӗ ҫынсем вӗсем -  пьесӑри Добротин хирургпа 
Тамара сестра, Лавровпа Лискова ҫамрӑк инженерсем. 
Сӑнарсен кӑмӑл-туйӑмӗ епле улшӑнса-ҫирӗпленсе пынине ӑста 
йӗркеленипе вёсен хушшинчи пулӑмсене вулакан йӑлтах 
ӗненет. Мӗн чухлӗ пӑшӑрханмалли, ӑша хыптармалли тупӑнать 
тата Зарубин хирургӑн. Хӑй операци тунӑ хӗрарӑм вилнӗ 
тенине илтсен, вӑл чӗререн пӑшӑрханать, чире каять. Вилекенӗ

урӑх ҫын пулнине пӗлни кӑна хирурга ура ҫине тӑма 
пулӑшать. Ҫынна ҫутӑпа ӑшӑ парса, майӗпен ҫунса пӗтекен 
ҫуртапа ахаль танлаштармаҫҫӗ пулӗ ҫав чӑн-чӑн врачсене!

...«Вӑрӑм ӗмӗр» калав та интереслӗ вуланать. Ленин 
хушнине пурнӑҫласа, халӑха усӑллӑ ӗҫсем нумай тунӑ Сергей 
Любавин тӑван хулапа республика ӳсӗмӗшӗн чунне пама хатӗр. 
Ёҫпе мӗн ачаран туслашнӑран сывлӑхӗ те ҫирӗп унӑн, шухӑш- 
кӑмӑлӗ те уҫӑмлӑ. «Пурӑнӑр Любавин пек, -  тет калава 
вӗҫленӗ май писатель. -  Ун пек пурӑнсан, эсир те ун ҫулне 
ҫитӗр, иртсе те кайӑр». Фома Лукичпа Сергей Любавин -  
паянхи ҫамрӑксемшӗн тӗслӗх пулмалли, ӗҫлеме те кёрешме, 
обществӑшӑн усӑллӑ ҫын пулма вӗрентекен пархатарла сӑнарсем. 
Пёрлех «Кинемей» пьесӑри Акулина Петровна пирки те 
ӑшӑ сӑмах каласа хӑварас килет. Пенсие тухас вӑхӑт иртсе 
кайнӑ пулин те, сывлӑхне ӳпкелемест-ха вӑл, пир-авӑр тёртнӗ 
ҫӗрте хӑй вӗрентнӗ ҫамрӑк хӗрсемпе танах вӑй хурса ӗҫлесшӗн.

Тӑван хуламӑр ӳсет, чечекленет. «Унта та кунта ҫуртсем 
купалаҫҫӗ, канавсем чаваҫҫӗ, картасем тытаҫҫӗ...» Ҫак 
ҫитӗнӳсемшӗн чун-чӗрипе тӑрӑшакан Елена йывӑрлӑхран «тӗмӗ 
айне пытанакан» упӑшкинчен уйрӑлать. Паянхи вёресе тӑракан 
пурнӑҫра тӗл пулакан ҫакнашкал юрӑхсӑр элементсене писатель 
пӗтӗм курайманлӑхпа питлет. Ҫӑмӑл пурнӑҫ ш ыракан 
Лизатовпа Хитров пек тӳнтерле («Уйрӑлу» калав), «пурне 
те пултаракан» Лисицинпа ӑна пулӑшакан сивлек ҫынсене 
(«Чавса ҫывӑх та ҫыртма ҫук» пьеса), патшалӑх пурлӑхне 
хӑйпӑтас ӗмӗтпе хӑрӑнса ҫӳрекен Гена йышши йӗксӗксене 
(«Сӑмах татӑҫ-ши вӗсем?» калав), ӗҫке пула ӗҫ вырӑнне те, 
ҫемйине те ҫухатнӑ Ларин пек ҫемҫешкесене («Арам» калав) 
пӗтӗм халӑх умӗнче намӑслантарать.

Ансат та ҫӑмӑл чӗлхепе ҫырнӑ К.Пайраш хӑйӗн произведе- 
нийӗсене, ытлашши эрешлемесӗр, пуплевсене тӑсса кӑткӑслат- 
масӑр. Ҫавӑнпа автор шухӑшне тӳрех тавҫӑрса илетӗн, уҫӑмлах 
ӑнланатӑн. Витӗмлӗ, куҫа курӑнакан сӑнарсем тӑвас тӗлӗшпе 
те писатель пысӑк ӑстаҫӑ пулнине палӑртмалла. Епле манӑн- 
ха продразверстка вӑхӑтӗнчех совет влаҫён тӑшманӗсемшӗн 
«аслати те ҫиҫӗм» пулнӑ Тиман коммуниста («Тиман» калав), 
иртнӗ вӑрҫӑра этемлӗх телейӗшӗн ҫапӑҫса сусӑрланнӑ Надьӑна 
(«Надя» калав), ҫӗнӗ эмелпе усӑ курма тытӑниччен ӑна пурнӑҫне 
шеллемесӗр хӑй ҫинче тӗрӗслесе пӑхакан Ю льӑна («Ҫӗлен

наркӑмӑшӗ»), кулаксене ҫӑварлӑхлас ӗҫре хӑйне чӑн-чӑн парти 
ҫынни пек кӑтартнӑ Вальӑна («Валя мӗн калӗ?» калав) тата 
чӗре варне кӗрсе вырнаҫнӑ ытти геройсене!

Пӗтӗм пултарулӑхӗпе ӑсталӑхне этем сывлӑхӗпе телейне 
упрас ӗҫе халалланӑ К.Пайраш медицина ӗҫченӗсен профессине 
чун-чӗререн хисеплени, вёсен йывӑр та пархатарлӑ ӗҫне 
пысӑка хуни, ҫавӑнпа пӗрлех сывлӑха сыхлассине ячӗшӗн 
ҫеҫ тӑвакансене сивлени унӑн калавӗсемпе пьесисенче уҫҫӑн 
курӑнать. Епле ӑшшӑн та чуна хускатмалла сӑнарланӑ вӑл 
Добров, Елена Васильевна, Тетерин, Ирина Ивановна, Зарубин 
тата ытти врачсемпе медицина сестрисене!.. Ҫапла, чӑн-чӑн 
сывлӑх хуралҫи, этем чунӗн инженерӗ пулнӑ Куҫма Пайраш. 
Вӑл 1938 ҫултанпа СССР писательсен Союзӗн членӗ пулнӑ27.

Мӑшӑрӗ Пайраш М.И. (1976 ҫ.):
Ҫамрӑк Куҫмапа эпӗ 1925 ҫулта Ш упашкарти совпарт- 

шкулта вӗреннӗ чухне паллашрӑм. Сӑпайлӑ, ырӑ чун-чӗреллӗ, 
пӗлӳшӗн питӗ ҫунакан каччӑпа часах килӗштертӗмӗр. Иксӗмӗрӗн 
шухӑш-кӑмӑлсем те пӗр пекчӗ те, пӗрлешрӗмӗр вара.

Совпартшкулта вӗреннӗ чухнех хаҫатсене тӑтӑшах ҫырса 
тӑратчӗ. У нӑн заметкисем , очеркӗсем, фельетонӗсем, 
репортажӗсем питӗ аван пулса тухатчӗҫ те, пӗрле савӑнаттӑмӑр.

1928 ҫулта Мускаври медицина институтне кӗме шухӑш 
тытни ҫинчен пёлтерчӗ. Каҫсерен сӗм-ҫӗрлеччен хатӗрленетчӗ. 
«Ывӑнтӑм», -  тенине пӗрре те илтмен эп унран. Хам та 
чылай пулӑшса пытӑм ӑна хатёрленме (эпӗ ун чух Шупашкарти 
пединститутра истори уйрӑмӗнче вёренеттӗм).

Кузьма Ильич М ускавра вӗреннӗ чух унӑн Вускассинче 
пурӑнакан ашшӗне, Илья Яковлевич Садикова, ялти куштансем 
пуян пурӑнакансен шутне кӗртсе, ялтан кӑларса яма хӑтланчӗҫ. 
Илья Яковлевича, чухӑнсен комитечӗн председателе пулнӑскере, 
курайман ҫав кулаксем. Ҫакӑн ҫинчен Кузьма Ильича Мускава 
ҫырса пӗлтертӗмӗр. Вӑл хӑвӑрт пуҫтарӑнса Ш упашкара килсе 
ҫитрӗ. Вӑл тӑрӑшнипе ашшӗне хӑрушлӑхран хӑтартӑмӑр.

Петр Петровичпа вӗсем пит туслӑччӗ, пирӗн хваттерте 
мӗн чуль шӑкӑл-шӑкӑл калаҫса ларман пуль. Эх, пурӑнас 
пулсан, Кузьма Ильич татах мӗн чуль ҫыратчӗ пуль. Еҫлес 
кӑмӑлӗ питӗ пысӑкчӗ-ҫке. Пурнӑҫа юрататчӗ. «Пурнӑҫ ӗҫчен 
ҫынсене кӑна юратать», -  тетчӗ пӗрмаях. Ҫакӑ пулӑшнӑ та 
ӗнтӗ ӑна пур ҫӗрте те ӗлкӗрме, пурнӑҫпа тан утма28.

К.И.Пайраш пурнӑҫӗпе 
пултарулӑхӗ ҫинчен ҫырнисем

-  «Канаш», 16.01.1928 (Хумма Ҫеменӗ. Куҫма Пайрашӑн 
«Телейсӗр кунӗсем»).

-  «Канаш», 19.01.1928 («Телейсӗр кунсем» пирки вулакансем 
мӗн калаҫҫӗ).

-  «Сунтал», 1931, 12 №, 39 с. (Виктас В. «Прорыв»); 
39-40 с. (Иванов Ф. «Прорыв»),

-  Сунтал», 1938, 4 №, 2 с. (Митрофанов Н. Пёр-ик 
сӑмах «Комсомол билечё» пирки).

-  Сунтал», 1938, 6 №, 32-33 с. (Романова Е. № 
«Комсомол билечё» калав пирки).

-  Сунтал», 1939, 4 №, 31-32 с. (Каргин А. «Лида 
йӑнӑшӗ» ҫинчен); 30-31 с. (Медведев А. К.Пайрашӑн «Сестра» 
калавё пирки).

-  «Чӑваш коммуни», 10.07.1946 (Василий Алендей. Икё 
калав ҫинчен: «Надя» калав).

-  «Ялав», 1950, 5 №, 32 с. (М акар Хури. Ҫул ҫинче).
-  «Чӑваш коммуни», 15.12.1950 (Стихван Шавли. Паллӑ 

врач-паллӑ писатель).
-  «Ялав», 1951, 3 №, 30-31 с. (Леонтьев Г. Эпир 

Еруслановпа Мефодий Ильича кӑмӑлламастпӑр).
-  Тӑван Атӑл, 1952, 3 №, 155-160 с. (Константин 

Иванов. «Чӗри лайӑх» пьеса пирки.
-  «Ялав», 1955, 11 №, 30-32 с. (Афанасьев А.Н. Айзманпа 

К.Пайрашӑн «Чавса ҫывӑх та ҫыртма ҫук» комедийё пирки).
-  «Советская Чувашия», 17.11.1956. (Аркадий Ӗҫхӗл. 

Писатель ҫулӗ).
-  «Ялав», 1956, 11 №, 20 с. (Илпек Микулайӗ. Куҫма 

Пайраш).
-  «Коммунизм ялавё», 18.05.1957 (Александр Галкин. 

Тӗрӗс ҫул ҫинче).
-  «Тӑван Атӑл», 1962, 3 №, 96-97 с. (Николай Григорьев. 

«Юрату юрри»).
-  Юрьев М.И. Чувашские писатели: Биобиблиографи- 

ческий справочник. Чеб. 1964.
-  «Чӑваш календаре», 1966, 125-126 с. (Михаил Юрьев. 

Куҫма Пайраш).

Ёҫре те, пултарулӑхра та малта пулнӑшӑн К.И.Пайраш 
темиҫе хут та Мухтав хучӗсене тивӗҫнӗ. Саламлакан ЧАССР 

Аслӑ Канашӗн Президиумӗн секретарӗ хыҫӗнче Ухсай Яккӑвӗ ларать.

-  Чувашское радио и телевидение: Программа передач, 
14.11.1966.

-  «Ялав», 1966, 11 №, 28-29 с. (Леонид Агаков. Куҫма 
Пайраш).

-  «Капкан», 1966, 23 № (коллектив. Куҫма Ильич 
Пайраша).

-  «Тӑван Атӑл», 1966, 6 №, 93-94 с. (Михаил Юрьев. 
Ялкортан пуҫласа).

-  Юрьев М. Чӑваш писателёсем: Биобиблиографи 
справочнике. Шуи. 1968.

-  Краткая литературная энциклопедия. Т. V. М. 1968, 
Кузьма Ильич Пайраш.

-  «Тӑван Атӑл», 1976, 11 №, 79-80 с. (Николай Григорьев. 
Куҫма Пайраш).

-  «Ҫӗнтерӳ ялавё», 16.11.1976 (Анатолий Данилов. Ёмёрех 
халӑх асёнче).

-  Григорьев Н.Г. Ю ратнӑ сӑнарсем: Статьясем,- Шуи. 
1980, 70-80 с.

-  «Тӑван Атӑл», 1986, 11 №, 64-65 с. (Николай Григорьев. 
Куҫма Пайраш).

-  Юрьев М.И., Романова З.В. Писатели Советской 
Чувашии: Биоблиографический справочник. Чеб. 1988, с. 
234-235.

-  Григорьев Н.Г. Пархатарлӑ сӑнар, сӑнарлӑ чӗлхе: 
Литературӑпа критика статйисем. Шуп. 1990, 39-48 с.

-  Никитин (Станъял) В.П. Чувашский рассказ: (1921- 
1941). Чеб. 1990, с. 91-93.

-  Ерагин Е.Е. Моргаушский край. Моргауши. 1994, с.
49-5°.

-  Алексеев Г.А. Медики Чувашии в годы войны. Чеб. 
1995, с. 305.

-  «Чӑвашъен», 21.12.1996 (Петр Ялгир. Книги чувашских 
классиков надо переиздавать).

-  Данилов А.П. Публицистикӑпа илемлё литература 
ыйтӑвӗсем. Шуп. ЧПУ изд. 2002, 181-185 с.

-  «Ҫӗнтерӳ ялавё», 15.11.2006 (Евгений Ерагин. Пултаруллӑ 
врач пултаруллӑ ҫыравҫӑ пулнӑ)29.

Куҫма Пайраш кӗнекисем

Кузьма Ильич нумай ӗҫленӗ, ҫырнӑ: ял пурнӑҫӗ, сывлӑха 
упрасси, тирпейлӗхпе культура, ыр хутшӑнусем, литература, 
тӗн-тӗшмӗш т.ыт.те. Ҫак темӗсемпе ҫырнӑ материалсем, 
илемлӗ хайлавсем тӗрлӗ хаҫат-журналта пичетленнӗ. 1950 ҫҫ. 
калӑпӑр, вӑл тӗлӗк-тӗшмӗш, хӗреслӗх тӗнӗн киревсӗрлӗхӗ 
пирки ҫырнӑ (сӑмахран, «Тӗшмӗшсем -  сывлӑх тӑшманӗсем» 
т.ыт.те)30. Кӗнекесем те чылай йӗркелесе кӑларма хевте 
ҫитернӗ. Вӗсем ҫаксем:

Телейсӗр кунсем (4 пайлӑ драма). Шуи. 1928. (48 с., 
2000 экз.).

Лайӑх эмел (калавсем). Шуи. 1934. (115 с., 4000 экз.).
Ҫул ҫинче (калавсем). Шуи. 1950.
Кинемей (3 курӑнуллӑ пьеса). Шуи. 1954. (20 с., 2000 экз.).
Калавсем. Шуи. 1957. (396 с., 5000 экз.).
Сӑмах татӗҫ-ши вёсем? (калав). Шуи. 1957. «Ялав» библ., 

11 №. (48 с., 2200 экз.).

П А Й Р А Ш  А

ПРИГЛАСИТЕЛЬНЫЙ
БИЛЕТ

ПОРЯДОК ВЕЧЕРА:

1. Доклад о  гаорческой деятельности К, И. ПАЙ* 
РАШ А.

(Докладчик тон. И д ь  б с  к о и).

2. Приветствия юбиляру.

3. Выступления писателей.

Вечер состоится 17 ноября 1356 
года и помещении Союза писате

лей (ул. К. Маркса, I).

Начало и 20 часов.

У ВАЖ АЕМ Ы Й  ТОВАРИЩ  

 О р л о в а  !
П равление Союза писателей Чу па

шни приглашает Вас на творческий 
вечер чувашского писат еля /С И. Пай- 
рам а, в связи с 50-летием со дня его 
рождения.

Ю билейная комиссия.

Мӗн вӑл чун? Мӗн вӑл тӗлӗк?Шуп. 1958. (14 с., 5000 экз.). 
Тӗшмӗшсем ҫинчен. Шуп. 1958. (14 с., 5000 экз.). 
Юрату юрри (калав-сем). Шуп. 1960. (167 с., 2500 экз.). 
Лида йӑнӑшӗ (калавсемпе пьесӑсем). Шуп. 1976. (384 с.,

10.000 экз.)31.
Юлашки ҫҫ. тухнӑ тӑван сӑмахлӑхпа шкулта паллаш- 

тармалли вулантӑк-вӗрентёксенче Куҫма Пайраш ячӗ валли, 
шел пулин те, вырӑн тупӑнайман.

ам1Ш11пп!П!1юшМ!!111и|1т|111Пип|ПИ11ШШ1111Ш1И!М1ин11иптн11шт111шт11пт1т| ятшнттпмяк

К У З Ь М А  ИЛЬИЧ П А Й Р А Ш А32
(60 ҫ у л  т у л т а р н ӑ  м а й )

КапкӑиҫАсснчеи пӗри 
Теттбмёр сана ялам. 
«М&калмар£»ши п ср и !»  —
С истерст халь аулакан.

Эс. ҫырааҫА та хирург»
Ҫмтрён ак£ утм4ла.
Сан канма та «АхАт ҫук, 
М алаллах-ҫке утмалла. ю >4и X 

*  С
—  О пе р ац н !.. Х4а4ртрах! 5 *
Х4е4рзрах, Кузьма И льич! ’о.0
...Ҫӗм кала» ҫав »4х4трах а
Тилмӗрсе к4тст ял-йыш . с

Ю билей тивлсч&ле 
Сунӑпйр ҫби ҫ ё н ю р ? : 
Аллуити <ут скальпель пеи 
ҪмвЛч пулт4р сам п ер у !

К.Пайраш куҫаруҫӑ

Чӑвашла та, вырӑсла та пӗлни, тӑван чӗлхене лайӑх 
туйни К.И .Пайраш а 1920-1930 ҫҫ. анлӑ сарӑлнӑ куҫару ӗҫне 
хутшӑнма май панӑ. Вунӑ ҫул тӑлмач ӑна ӑнӑҫлӑ туса 
пынӑ. Ахальтен-им пӗр кӗнекесене кӑна вӑл 20 ытла чӑвашла 
куҫарнӑ. Ҫакна тума ӑна мединститутра вӗреннӗ чух тӗрлӗ 
халӑхсен Мускаври тӗп издательствипе тачӑ ҫыхӑну йӗркелеме 
май тупни пулӑшнӑ, студент пурнӑҫне ҫӑмӑллатнӑ. Анлӑ 
тавракурӑмлӑ ҫамрӑк ҫыравҫӑ тӗрлӗ отрасльпе -  экономикӑпа 
финанс, политика, ялхуҫалӑхӗпе индустри, ҫар т.ыт.те -  
ҫыхӑннӑ ӗҫсене ҫӑмӑллӑнах тӑван халӑх ӑс-хакӑлне килӗшӳллӗ, 
юрӑхлӑ тунӑ.

К .И .Пайраш чӑвашла куҫарнӑ кӗнекесем:
-  Булак В. Ҫамрӑк батраксем хушшинче ӗҫлесси. Шуп. 

1927 (34 с., 3000 экз.) -  вырӑсла ячӗ: Булак В. Работа 
среди батрацкой молодежи (К.Сергеевпа пӗрле куҫарнӑ);

-  Кириллов А. Совет Союзӗнче тырӑ-пулла мёнле сутса 
илеҫҫӗ. М. СССР-ти халӑхсен тёп изд. 1929 (54 с., 3000 
экз.) — выр. ячё: Кириллов А. Как покупают и продают 
хлеб в СССР;

-  Эрде Д. 1905-мӗш ҫул. М. СССР-ти халӑхсен тёп изд. 
1930 (68 с., 4000 экз.) -  выр. ячё: Эрде Д. 1905-й год;

-  Эрде Д. «Хресченсен вӑрҫи». 1905-1907 ҫулсенчи 
революци. М. СССР-ти халӑхсен тёп изд. 1930 (64 с., 4000 
экз.) -  выр. ячё: Эрде Д. «Крестьянская война»;

-  Дедов А.Г. Ялхуҫалӑх налогӗн ҫӗнӗ законе ҫинчен. М. 
Центриздат. 1930 (46 с., 6000 экз.) -  выр. ячё: Дедов А.Г.

О новом сельхозналоге;
-  Ялхуҫалӑх налогён 

ҫӗнӗ законё. 1930-1931- 
мӗш окладлӑ ҫул. М. 
СССР-ти халӑхсен тёп изд. 
1930 (64 с., 7000 экз.) -  
выр. ячё Положение о 
новом сельхозналоге (И.Пи- 
нерпа пӗрле куҫарнӑ).

-  РСФСР-ти Совет- 
семпе Советсен съезчё-

 ----- ...—  ......  X»------««
м •*»» <«»»*• |

К ом м ум иегичеом я партии С оветского  Союз* |

Чебоксарский Городской Комитет

П Р О П У С К  № _£2±_ 1
Т о ч р и

иа п р я м  кхояа па собрание нартийиого актива город*
Чебохса; и  Собраипс сфчцҫГС* 
в  помегцемии 

Начало я „ Э ^ 2 .час.
Б ез  предъявлени* лар1

к——------- »««

сене делегатсем суйласси 
ҫинчен. Инструкци. М.
СССР-ти халӑхсен тёп 
изд. 1930 (40 с., 5000 
э к з .)  -  вы р . ячё:
Инструкция о выборах 
в Советы и на съезды 
Советов РСФСР;

-  Воробьев В. «Мён 
мана промышленной»
(Промышленноҫа малал- 
ла аталантарасси ҫин- 
чен). М. СССР-ти ха- 
лӑхсен тёп изд. 1930 
(40 с., 4000 экз.,) -  выр. 
ячё: Воробьев В. «Что 
мне до промы ш лен
ности!»;

-  Киндеев К. Кол
хоз с т р о и т е л ь с т в и н  
хальхи задачисем. М.
СССР-ти халӑхссн тёп 
изд. 1930 (61 с., 15000 
экз.,) -  выр. ячё: Кин-деев К. Боевые задачи колхозного 
движения (Г.Орьевпа пӗрле куҫарнӑ);

-  Полонии К. тата Осипов И. Агроминимум е тыр-пул 
тухӑҫлӑхне хӑпартасси. М. СССР-ти халӑхсен тёп изд. 1930
(112 с., 5000 экз.,) -  выр. ячё: Полонии К. и Осипов И.
Агроминимум или как поднять урожайность;

-  ВКП (б). Партин халӑха вӗрентес ӗҫ ыйтӑвӗсем пирки 
пухӑннӑ Пӗтӗм Сою зри 2-мӗш канаш лӑвӗ йы ш ӑннӑ 
резолюцисем. М. СССР-ти халӑхсен тёп изд. 1931 (64 с., 
3000 экз.) -  выр. ячё: ВКП (б). Всесоюзное совещание по 
вопросам народного образования, 2-е. Резолюции..;

-  Ленин партийӗ ҫинчен. Шуп. 1931 (32 с., 8000 с.,) -
выр. ячё: О партии Ленина;

-  Зубов Н.И. Промышленноҫ таварӗсем мӗншӗн ҫитмеҫҫӗ. 
М. СССР-ти халӑхсен тёп изд. 1931 (36 с., 5000 экз.,) -  
выр. ячё: О партии Ленина;

Ч ӑваш  А втономидлд С оветлӑ  

С оцнализы лӑ Республикин 

Верховнӑй С о в ет  

Президиуме 

ЮНЬМА ИЛЬИЧ ИАйРАД сдтааа ҫураавАрввыв 

50 ҫул туятарвӑ май тата «Аэаа сове? л я *а -  

рцтурива атаяантарас тАжбапа т а м  тжвёҫл* 

(ҫсаи тусАакъ

Х И СЕП ЛЁ ГРА М О ТА

парса наградӑлать

- Ожр*т*?Л / Г  /

- '  -Ҫ

-  Иваницкий А.Я. Колхозсемпе колхозниксене паракан 
ҫӑмӑллӑхсем. Законсем. М. СССР-ти халахсен тёп изд. 1931 
(48 с., 8000 экз.,) -  выр. ячё: Иваницкий А.Я. Законы о 
льготах для колхозов и колхозников;

-  Яковлев Я.А. Совхоз строительстви ҫинчен. Пётём 
Союзри Советсен 6-мӗш съездӗнче тунӑ доклад. М. СССР- 
ти халахсен тёп изд. 1931 (48 с., 7000 экз.,) -  выр. ячё: 
Яковлев Я.А. О совхозном строительстве.

-  Нухрат А. Потребкооперации вак халахсен районёсенче 
йӑла тӗлӗшпе тумалли ӗҫсем. М. Центриздатпа Центросоюз.
1931 (61 с., 3000 экз.,) -  выр. ячё: Нухрат А. Бытовая 
работа потребительской кооперации в национальных районах;

-  Ацаркин А. Карл Либкнехт. Шуп. 1932 (32 с., 3000 
экз.,) -  выр. ячё: Ацаркин А. Карл Либкнехт;

-  Лонговой А. Мӗнле вӗсем «хӗҫпӑшалсӑрланаҫҫӗ». Шуп.
1932 (32 с., 5000 экз.) -  выр. ячё: Лонговой А. Как они 
«разо ружаются»;

-  Середин Г. Ҫар техникине вёренер. Шуп. 1932 (37 с.,
10.000 экз.,) -  выр. ячё: Середин Г. Овладеем военной 
техникой;

-  Распэ Е. Темтепӗр курнӑ Мюнхаузен. Ачасем валли. 
К.Чуковский каласа панӑ. Шуп. 1935 (88 с., 5000 экз.) -  
выр. ячё: Распэ Е. Приключения Мюнхаузена;

-  Мурзин А.И. Трахома пунктисенче ӗҫлекенсене куллен 
кирлё кёнеке. Шуп. 1936 (131 с., 2000 экз.,) -  выр. ячё: 
Мурзин А.Н. Руководство для работников трахоматозных 
пунктов33.

К.Пайраш рецензет

Пайраш К.И. ҫӗнӗ кёнекесене 
тишкерес, хаклас ӗҫе те хастар 
хутшӑннӑ. Тёрлё енлё литерату- 
рӑна (культурӑпа политика, ме- 
дицинӑпа ялхуҫалӑх т.ыт.те) кӑ- 
сӑкланнӑ. 1920-ш ҫулсенчех нумай 
хайлав содержанийё, пёлтерёшё- 
тёшши пирки, авторе ҫинчен 
тарӑн та ҫивӗч шухӑшласа хӑй 
сӑмахне каланӑ. Вӑл илемлӗ сӑ- 
махлӑх пӗлӗвӗпе критика ыйтӑ- 
вӗсене хускатни те кӑсӑклӑ.
Тӗрӗссипе илсен, ҫыравҫӑ чӑваш 
литературине те рецензисемпе кӗнӗ 
теме пулать.

К.Пайрашӑн хӑшпӗр тишкерӳ-хаклавӗсем:
«Ҫуталла. Шуп. 1923» кӗнеке пирки («Канаш», 18.05.1924);
«Левгур. Комсомолецӑн тумалли ӗҫӗсем. Шуп. 1926» 

кӗнеке пирки («Канаш», 2.06.1926 -  «Ҫӗнӗ кӗнекесем»);
«Максимов С.М. Революци юррисем. М. Центриздат. 

1926» тата «Максимов С.М. Чӑваш кӗввисем. 2 пайӗ. М.: 
Центриздат. 1926» кӗнекесем пирки («Канаш», 20.08.1926 -  
«Ҫӗнӗ кӗнекесем»);

«Степан Лашман. Савни енчӗкӗ (поэма). Шуп. 1926» 
кӗнеке пирки («Ҫамрӑк хресчен», 26.12.1926);

«Рыклин Г. Партин 15-мӗш конференцийӗ тунӑ ӗҫсем. 
М. Центриздат. 1927» кӗнеке пирки («Канаш», 8.02.1927 -  
«Ҫӗнӗ кӗнекесем»);

«Андреев С. Ленин комсомолӗпе ялти Советсене йӗркелес 
ӗҫ. Шуп. 1927» кӗнеке пирки («Канаш», 9.12.1927 -  «Ҫӗнӗ 
кӗнекесем»;

Хаҫатсенчи «Литература страницисем» ■ пирки («Канаш», 
4.12.1927 -  «Пуҫа килнӗ шухӑшсем»);

«Степанов Ф.С. Комсомолецсен ялта ленинла вӗрентес ӗҫӗ. 
Шуп. 1927» кӗнеке пирки («Канаш», 25.11.1927 -  «Ҫӗнӗ кӗнекесем»);

Петр Осиповӑн «Трахом юрри» драМи пирки («Канаш», 
19.01.1928);

Советла чӑваш сӑ- 
махлӑхӗн аталанӑвӗ пир
ки («Чӑваш коммуни», 
26.01.1941 -  «Ч ӑваш
л и т е р а т у р и н  хӑш п ӗр  
ыйтӑвӗсем ҫинчен»);

Иван Мучи ҫинчен 
(«Ялав», 1946, 4 №, 32 с. -  
«Пирӗн вӗрентекен пулнӑ»);

«Черникова Л.В. До- 
яркӑсене врач панӑ ка- 
наш сем. Ш уи. 1954» 
кӗнеке пирки («Комму
низм ялавӗ», 10.11.1954;

«Динин С.М., Нимен 
Л.Б. Сывлӑхпа тасалӑх 
пирӗншӗн пит лайӑх. 
Шуп. 1954» кӗнеке пирки 
(«К ом м унизм  ялавӗ» , 
17.12.1954 -  «Ҫирӗп сыв- 
лӑхшӑн тата тасалӑхшӑн»;

«Димитриев В.Д. Вы
дающийся русский уче
ный В.М.Бехтерев. Чеб. 

1960» кёнеке пирки («Советская Чувашия», 31.05.1961 -  
«Новая книга о В.М.Бехтереве»)35.

Ю Л Т А Ш  С А Л А М Ё

Хисеплб хурӑиташ,
Илле Куҫмн. Пайраш!

Куисем, ҫулсем нртеҫҫӗ ваш та ваш.
Паян ак эсё — аллӑри чӑваш.

Вӑрман кашлатйр каш та каш:
Сан аллунта перо, кранташ:

Калав та повесть ш ӑратать Пайраш. 
Ҫырать яш-яш.
Туртать чӑш-чаш!
Тусла. ик-виҫ канаш 
(Бюрократла вйл инструктаж)
Сана парам-ха эп. Пайраш:

Ан ватӑл. ҫыр! Чунупала тавлаш! — 
Ҫырулах питй чӑкӑлташ.
Ан пултЗр ӗҫӳнте каяш.
М аяк пек йыхӑртӑр малаш!
Хён-хур килсен ан пул ачаш!
Ҫынпа ӑслнпе ҫеҫ туслаш! 
Крнтиксемпе пит ан сутлаш! 

Редакторпа та ан харкаш.
Анчах та. кнрлй чух. туллаш! 
Вулаканпа час-час паллаш!
Ҫулла ҫул утӑ, выр ыраш!
(Пире пит кнрлб проминаж).
Ан ӳстбр хырӑм — ту массаж!

Ем турӑх, сёт: сахалтарах ҫи аш. 
ара ялан пулатӑн яш.

Анланмалла-и инструктаж,
Пайраш юлташ?!
Пул прозара чи хӑватлв!
Салампала —

Спивая ШАВЛЫ.’4

Куҫма Пайраш 
«Хыпарпа» тантӑшӗсем ҫинчен36

1918 ҫулта... революципе граждан вӑрҫи сарӑлса пынӑ 
вӑхӑт пулнӑ... Пӗррехинче хамӑр ялтан виҫӗ-тӑватӑ ҫухрӑмра 
ларакан Анат Кӗнерте чиркӳ чанӗ ҫапса янӑ сасӑ илтӗнчӗ. 
Ҫав сасӑпа тӗттӗм халӑх пухӑнса вулӑс кантурне пуҫтарӑнса 
каять те вулӗҫтӑвом председательне урама тухса ислетет, 
хучӗсене вара (паллах, унта тем тӗрлӗ кирлӗ хутсем те 
пулнӑ) уя илсе тухаҫҫӗ, ҫунтарса яраҫҫӗ... Манӑн обществӑлла 
ӗҫ лӑп та шӑп ҫак вӑхӑтра ӗнтӗ пуҫланнӑ... Эпӗ халӑх 
пуххисенче тата урамра пуҫтарӑнса ларакан ҫынсем хушшинче 
хаҫатсем вуласа пама тытӑнтӑм. Вӑл вӑхӑтра тата яла 
тӗрлӗ плакатсем те нумай ярса паратчӗҫ. Эпӗ вӗсене те, 
нимрен малтан Ленин сӑнне, чи курӑнмалла ҫӗре, хурал 
пӳрчӗн алӑкӗ ҫумне, ҫыпӑҫтарса хутӑм. Ҫапла ӗҫлени чӑнах 
пулӑшрӗ пулас, мӗншӗн тесен пирӗн ялта урӑх нихӑҫан те 
пӑлхану пулмарӗ. Ун чухнехи тёп задача -  шуррисемпе 
ҫапӑҫакан Хӗрлӗ Ҫара пулӑшассиччӗ, нимрен ытла ун валли 
хӗҫпӑшал кирлӗччӗ. Унччен империализмла вӑрҫӑран таврӑннӑ 
салтаксем хӑйсемпе пӗрле виновкӑсемпе гранатӑсем те илсе 
килкеленӗ. Каярахпа эпир, ачасем, ҫав пӑшалсене Хӗрлӗ 
Ҫар валли пуҫтарма пулӑшрӑмӑр. Тата вӑл вӑхӑтра нумай 
хӗрлӗ салтаксене урисене тӑхӑнма атӑ-пушмак та пулман. 
Ҫавӑнпа ялта ҫӑпатасем те пухма тиврӗ. Ҫӑпатине атте 
пуринчен ытла хӑй нумай турӗ, кайран вулӑса лавӗпех 
леҫрӗ. Эпир Хӗрлӗ Ҫар ретӗнче ҫапӑҫакан салтак арӑмӗсене 
ҫураки туса пама та пулӑшнӑ.

Совет влаҫне ҫав ҫулсенче укҫа-тенкӗ питӗ кирлӗ пулнипе 
кулаксене контрибуци (укҫан тӳлеме) хурса паратчӗҫ. Хамӑр 
патри ҫавӑн пек пёр кулак ҫинчен ҫырас кӑмӑл ҫуралчӗ. 
Анчах ҫырнине ниҫта яма пӗлменнипе чарӑнса тӑма лекрӗ... 
Хаҫата ҫырас кӑмӑл ҫухалмарӗ. Ана манӑн каярахпа, 1921- 
мӗш ҫулта, яла пупсем килсе килӗрен тырӑ пуҫтарса кайнӑ 
хыҫҫӑн, пурнӑҫлама май килчӗ. «Канаш» хаҫат эпӗ ҫырнӑ 
заметкӑна пичетлесе кӑларчӗ. Ун хыҫӗнчен, хавасланса, хамӑр 
ялти пӗр ырӑ ҫын тӑлӑха тӑрса юлнӑ ачасене Ш упашкара 
илсе кайса ача ҫуртне вырнаҫтарса хӑварни ҫинчен ҫыртӑм. 
Ӑна та пичетлерӗҫ.

Хам хушамат Садиков пул- 
нӑран... «Пӗчӗк пахча» тесе алӑ 
пусаттӑм. Пӗрре ҫавӑн пек алӑ 
пуснӑ заметкӑна «Канаш» хаҫат 
редакцинче ӗҫленӗ Н.Ваҫанкка 
патне тӳрлетме илсе пырсан, вал 
мана: «Мӗншӗн икӗ сӑмахлӑ
псевдонимпа ҫыратӑн? Туп пёр 
сӑмахлӑ псевдоним», -  терё. Эпё 
шутласа илтём те хамӑрӑн юна- 
шар ларакан икё яла... «Пайраш 
обществи» тенине астӑвах кай
рам... Ҫакӑн хыҫҫӑн вара эпё 
чӑнах Пайраш пулса тӑтӑм.

1924-мӗш ҫулта вулӑс центр- 
не -  Ишлее -  ӗҫлеме куҫсан... 
эпё вулӑсра пулса иртекен ӗҫсем 

ҫинчен ытларах тата тӗплӗнрех пӗлме пуҫларӑм37. Ҫавӑнпа 
«Канаш» хаҫата та ытларах ҫырса таракан пултӑм. Унтан 
тата «Канаш» хаҫата халӑх хушшине сарае тёлёшпе те 
ытларах ӗҫлерӗм. Чӑваш Тӗпӗҫтӑвкомӗн постановленийӗпе 
усӑ курса, мӗнпур арман хуҫисене «Канаш» ҫырӑнтарса 
тухрӑм. Ҫакӑншӑн «Канаш» хаҫат редакцийӗ мана тав турё 
тата, ытти ялкорсене манран тӗслӗх илме сӗнсе, ятарласа 
статья пичетлесе кӑларчӗ.

Чӑваш  республикинчи корреспондентсен пӗрремӗш 
конференцийӗ пулса иртнине эпӗ питӗ лайӑх астӑватӑп...3* 
Конференци парти обкомӗн аялти залӗнче (халӗ вӑл ҫуртран 
мӑшӑрлану керменӗ туса хунӑ) делегатсем, хавасланса кайса 
«Интернационал» юрласа янипе уҫӑлчӗ. Президиума ватӑ 
журналистсене П.Львова. Д.Эльмене тата ыттисене суйларӗҫ. 
Конферснцие парти обкомӗн, Чӑваш Тӗпӗҫтӑвкомӗн тата 
профсоветӑн представителӗсем саламларӗҫ. Тӗнчери лару- 
тӑру ҫинчен конференцире парти обкомӗн агитаципе 
пропаганда пай пуҫлӑхӗн заместителӗ (кайран вӑл «Канаш» 
хаҫат редакторӗ те, рабфак пуҫлӑхӗ те пулнӑ) Аркадий 
Иванович Золотов доклад туса пачё. «Канаш» историйё 
ҫинчен парти обкомён секретарё Данил Семенович Эльмень 
каласа пачё. «Канаш» хаҫата мӗн ҫинчен тата мӗнле ҫырасси

ҫинчен «Канаш» редакторе Николай Яковлевич Золотов 
тунӑ доклада итленӗ хыҫҫӑн, конференци ку тёлёшрен ятарласа 
инструкци йышӑнчӗ... Кайранхи ҫулсенче ялкорсен йышё 
ӳссе пычӗ, ӗҫялкорсен съезчёсем пулса иртрӗҫ. Вёсенче те 
эпё кашнинчех делегат пулнӑ.

1925-мӗш ҫулхи февраль уйӑхӗнче мана, активлӑ 
корреспондента, «Канаш» хаҫат редакцине ӗҫлеме илчӗҫ. 
Кунта вара эпё чӑвашсен паллӑ писателёсемпе тата 
журналисчӗсемпе паллашрӑм, туслашрӑм. Вёсенчен вёренсе, 
хам та пысӑкрах япаласем ҫырма тытӑнтӑм. Манӑн чи 
малтанхи «Наҫтук» ятлӑ калав 1927-мӗш ҫулхи «Ҫамрӑк 
хресчен» хаҫатӑн 37-39-мӗш номерӗсенче пичетленнӗ. Ун 
хыҫҫӑн эпё тепӗр пьеса пичетлесе кӑларнӑ.

Ш упашкара ӗҫлеме куҫсан, хваттер ҫук пирки, мана пӗр 
вӑхӑт «Канаш» хаҫат редакторӗ Николай Яковлевич Золотов 
хӑй хваттерӗнче усрарӗ. Ун чухне вӑл Симӗс пасар ҫывӑхӗнчи 
кӗпер патӗнче икӗ хутлӑ йывӑҫ ҫуртра пурӑнатчӗ... Хваттерте 
пӗрле пурӑннӑ пирки, паллах ӗнтӗ, эпё Николай Яковлевича 
никамран та ытларах пӗлетӗп. Пӗрре манӑн ун ҫинчен вӑл 
вӑхӑтра «Канаш» хаҫат редакции ялхуҫалӑх пай пуҫлӑхӗ пулса 
ӗҫленӗ Наум Андреевич Андреевпа (Н.Урхипе) калаҫма тӳр 
килчӗ: «Тӗлӗнмелле вӑй-хӑватлӑ ҫынччӗ вӑл, Золотов, -  терӗ 
вӑл, -  эпӗ халиччен ӗҫе ун пек организацилеме пултаракан 
ҫын тёл пулман». Питӗ тӗрӗс ҫав сӑмахсем. Николай Яковлевич 
«Канаш» хаҫат редакторӗ кӑна пулман, вӑл чӑваш писателё
семпе журналисчӗсене пӗрлештерсе «Канаш» ятлӑ Союз та 
(халӗ Чӑваш писателӗсен Союзӗ) организациленӗ. Вӑлах «Капкӑн» 
журнал редакторӗ те пулнӑ. Вӗсемсӗр пуҫне вӑл партипе 
Совет органӗсем хушнипе темчуль обществӑлла ӗҫ туса пынӑ.

Н.Золотов хваттерне час-часах А.Михайлов39, А.Золотов,
Н.Шупуҫҫынни ҫӳретчӗҫ. Вӗсемпе те вӑл чӑваш пичетне 
малалла аталантарасси ҫинчен калаҫса, канашласа ларатчӗ. 
Вӗренме тӑрӑшакансене пулӑшас шутпа хӑй хваттерӗнче 
вӑл, мансӑр пуҫне, рабфакра вӗренекен шӑллӗне тата 
педтехникум студентне усратчӗ. Ҫапах тӑвӑр тесе пӗр сӑмах 
та шарламастчӗ. Н.Золотов ёҫес-ҫиес тӗлёшпе те питӗ 
тирпейлӗччӗ. Ҫӳрессе Николай Яковлевич питӗ сӑпайлӑ, 
рабочи тумӗпе ҫӳретчӗ. Ҫакна вӑл тумланма укҫа-тенкӗ 
ҫитменнипе мар, ытти ӗҫлӗ ҫынсенчен уйӑрӑлса тӑрас мар

шутпа тунӑ. Ҫырма пултаракан юлташсене Н .Золотов час- 
часах редакцие чӗнтерсе илсе калаҫатчӗ, вӗсене хавхалантаратчӗ, 
пичет ӗҫӗнче те ӗҫлесе тӑма ыр сунатчӗ...

Редакци секретарё пулса Степан Митрофанович Авксентьев 
(Лашман писатель) ӗҫлерӗ. Вӑл та мана вӗрентес тӗлӗшрен 
нумай вӑй хучӗ. Исаев Мӗтрипе вара «Ҫамрӑк хресчен» 
хаҫатра (вӑл -  редактор, эпё -  секретарь) пӗрле ӗҫленӗ кӑна 
мар, туслӑ та пулнӑ, хӗрсем патне те пӗрле ҫӳренӗ. Юлашки 
хут эпӗ ӑна, туберкулез чирӗпе шуралса кайнӑскере, хам 
Мускавра вӗреннӗ чухне курнӑччӗ...

Хумма Ҫеменӗ тата? Мӗнле манас ӑна? Хам Ишлейре 
пурӑннӑ чухнех, ҫырма вӗренме тесе, «Рабоче-крестьянский 
корреспондент» ятлӑ журнал пёр купа парса янӑччӗ. Хумма 
Ҫеменӗ аталанса, пиҫсе ҫитнӗ чӑваш писателӗ (вӑл сӑвӑсем 
те, калавсемпе повеҫсем те, пьесӑсем те лайӑх ҫыратчӗ) 
пулса вилчӗ. Унӑн пьесисене, нимрен ытла «Анюкпа Ванюка», 
эпир Ишлейре нумай лартаттӑмӑр. (Ун чухне С.Лашман та 
пьесӑсем ҫырнӑ, эпир ун пьесисене те лартнӑ).

Хумма Ҫеменӗ 1936 ҫулхи сентябрь уйӑхӗнче вилчё. 
Тӑрук вар-хырӑм чирӗпе чирлесе ӳкнипе ӑна пирӗн Шупашкар 
больницин хирурги уйрӑмне илсе пычӗҫ... Чӑваш Тӗпӗҫтӑвкомӗ 
урлӑ телеграмма парса, Етӗрне хулинчи паллӑ хирурга 
К.Волкова чӗнсе илме шутларӑмӑр. Ун чухне лашапа Етӗрнерен 
икӗ кун килнӗ. Малтанхи кунхине Калайкассине ҫитсе ҫӗр 
выртнӑ, тепӗр кунне вара, ир тӑрса, Ш упашкара кӑнтӑрла 
иртсен тин ҫитнӗ... Эпир, Хумма Ҫеменне ҫӑлассине шанса, 
К.Волков ҫине турӑ ҫине пӑхнӑ пек пӑхрӑмӑр, анчах вӑл, те 
чир шала кайнӑран, те ун пек чирлӗ ҫынсенчен нумайӑшӗ опе- 
раци тусан та пурпёр вилнине шута илсе, аллипе сулчӗ кӑна...

Малтан мана редакцире Иван Мучи помощникё туса 
хучӗҫ. Вӑл ун чухне информаци пайӗн пуҫлӑхӗ пулса ӗҫлетчё. 
Ялтан килнӗ заметкӑсемпе статьясене малтан эпё пӑхса 
тухса тӳрлететтӗм. Кайран, набора ярас умён, Иван Мучи 
юлашки хут пӑхса тухатчё... Нумай вёрентнё вал мана 
заметкӑсемпе статьясене мӗнле тӳрлетмеллине.

Пӗр-икӗ сӑмах Иван Мучи40 хатӗрлесе кӑларакан «Капкан» 
журналӑн ячё мӗнле ҫуралса тухни ҫинчен... Ҫак журналӑн 
ятне панӑ ҫӗре манӑн та хутшӑнма телей килчӗ. «Пӑшатан» 
-  терӗ редактор заместителӗ Г.Алендеев... «Сенӗк» хытӑрах

чикет», — терӗм эпӗ... «Ҫӑпата»,.. «Саггса» тенё ят та 
илтӗнчӗ... Чӳрече умне пырса пӑхрӑмӑр та редакци ҫурчӗ 
умён ун чухнехи пӗтӗм республикипех лайӑх та паллӑ 
адвокат (унччен вал артист та пулнӑ) Иван Андреевич 
Шевле, сунара ҫӳреме юратаканскер, ҫурӑм ҫине капкӑнсем 
ҫакса тултарса, иртсе пынине куртӑмӑр... Пурте килӗшсе 
«Капкӑнран» ырӑ ят урӑх тупас ҫук, мёншӗн тесен унта 
ҫаклансан -  каялла тухма хӗн». Чӑнах, миҫе ҫул ӗнтӗ эпир 
тӗрӗс ят хунӑ «Капкӑн» хӑй умне лартнӑ задачӑсене чыслӑн 
пурнӑҫласа пырать...

Иван Мучинчен хӑйӗнчен шӳтлени те пулнӑ. Пӗррехинче 
Симӗс пасара сутма пӗр лав катка-пичке тиесе килнӗ, теҫҫӗ. 
Ҫакна пӗр ҫамрӑк ҫын курнӑ та: «...Акӑ сире адрес, ҫав адреспа 
илсе пырсан, пӗтӗмпех илсе юлатпӑр». Ҫын, савӑнса кайса, 
катка-пичкине турттарса каять те Иван Мучи хваттерне лекет...

Адрес парса яраканӗ хӑй чирлӗ пулсан та ҫын умӗнче 
яланах савӑнӑҫлӑ тытакан тата мыскара туса кӑтартма юра- 
такан чӑваш писателӗ Илья Тукташ пулнӑ. Питӗ шел, вӑл та, 
паллӑ писатель пулса ҫитсен, вӑхӑтсӑр вилчӗ. Иван Мучи 
ҫак шӳтшӗн Тукташа пӗртте ҫилленмерӗ. Урӑхла, Тукташ 
тем тӗрлӗ мыскара шутласа кӑларма пултарнине шута илсе, 
ӑна «Капкӑн» ӗҫне ытларах хутшӑнтарма тӑрӑшрӗ. Ҫапӑнчӗҫ, 
ҫапӑнчӗҫ вара «Капкӑнра» Тукташӑн кулӑшла сӑввисемпе 
статйисем. Каярахпа вӑл «Этем ҫуралчӗ» ятлӑ роман та 
ҫырса пӗтернӗччӗ, анчах таҫта ҫухалчӗ ҫав произведени.

Пӗррехинче, ирхине редакцие ӗҫе пырсан, эпё хам вырӑнта 
сурӑх тирӗнчен ҫӗлетнӗ кӗске кӗрӗк тӑхӑннӑ кӑтра ҫӳҫлӗ 
ҫамрӑк ҫын ларнине куртӑм та хӑрасах кайрӑм: «Мӗнле, 
мана кӑларса ярас тетӗр-им ӗнтӗ?» -  тесе ыйтрӑм Иван 
Мучирен. «Ҫук, редакцире ӗҫлеме вӗренме илнӗ, ҫавӑнпа та 
никам та кӑларса яма шутламасть... Чӑваш поэчӗ Хусанкай, 
вӑл чӑваш писателӗсен съездне килнӗ», -  пӗлтерчӗ Иван 
Мучи. Ҫапла паллашма лекрӗ манӑн чӑваш халӑх поэчӗпе 
Хусанкайпа, анчах вӑл та вӑхӑтсӑр вилсе выртрӗ.

Вӑл Мускаври пӗр клиникӑра выртнине, унӑн чирӗ тарӑна 
кайнипе сывалма май ҫуккине эпӗ ҫав ҫулах (1969-мӗш 
ҫулта) Кӑкшӑмра каннӑ чухне врач-поэтран -  Турат Ваҫҫинчен -  
илтнӗччӗ. Вӑл хыпара ун чухне канакан пур писатель те 
хурланса итленӗччӗ, эпё те хама темле йывӑр туйнипе вар-

маналла, шухӑша кайса, 
утрам. Кайран, Мускавран 
килсен, чирлё Хусанкай 
пирён Республика боль- 
ницинче выртрё. Эпё ун 
патне кашни кун тенё пе- 
кех кайса ҫӳренӗ, кӑмӑлне 
темчуль та ҫӗклентерме 
тӑрӑшнӑ. Ҫавӑнпах, тен, 
эпё пынипе вал яланах 
кӑмӑллӑ пулнӑ. Ман па- 
тӑмра унӑн вилес умён 
ӳкернӗ сӑнукерчӗкӗсем ха- 
лё те сыхланса усранаҫҫӗ...

Тавтапуҫ сире, редак- 
цире пӗрле ӗҫленӗ ырӑ 
юлташсем, хама, атте пек, 
тӗрӗс пӑхса ҫитӗнтернӗ- 
шён, бюрократизма тата 
ӗҫри мӗнпур ҫитменлӗх- 
сене хирӗҫ пёр чарӑн- 
масӑр тата парӑнмасӑр 
кёрешме, хама яланах 
тӳрӗ кӑмӑллӑ пулма вё- 
рентнёшён... Вилнё юлташ- 
сен Н.Золотовӑн, редак
тор заместителё пул на 
Г.Алендеевӑн, С.Эльгерён,
Хумма Ҫеменӗн, Ҫ.Шӑ- 
пчӑкӑн, П.Хусанкайӑн, 
хаҫата «Ванюшка» тесе 
ҫырса пурӑннӑ хаҫат кан- 
турин пуҫлӑхӗ А.Ивано- 
вӑн, вӑхӑтлӑх редактор 
пулнӑ, пӗр вӑхӑтра вӑл 
та мана хӑй хваттерӗнче усранӑ... преподаватель П.Григорьевӑн 
тата ыттисен таса та ҫутӑ сӑнарӗсем яланах ман чӗрере 
юлӗҫ. Манӑн вӗсене: «Хаклӑ тусӑмӑрсем, сирӗн ҫири йывӑр 
тӑпрӑр мамӑк пек ҫемҫе пултӑр», -  тесе калас килет.

Кузьма Найрашӑ
Эс аллӑ ,ҫул тултартӑн, —
Ҫав ятпала калам 
Сана ак эпё, «КАПКАН».
Чӗреренех салам!
Эс чир-чӗртен снплетён 
Ик тёслё меслетпе: »
Писатель перипе те 
Хирургӑн ҫӗҫҫипе.
Пул паттӑр малалла та,
Кӗреш, ӗҫле, тавлаш,
Ҫср ҫул пурӑн, ан ватӑл,
КУ ЗЬМ А  И ЛЬИЧ П А Й РА Ш !4'

